
2025-YIL — ATROF-MUHITNI ASRASH VA “YASHIL“ IQTISODIYOT YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

Yalpi majlis muHokamalarga boy bO‘ladi
Kecha Oliy Majlis Senati Kengashining navbatdagi majlisi bo‘lib o‘tdi. 
Majlisni Senat Raisi Tanzila Norboyeva olib bordi.
Unda O‘zbekiston Respublikasi Oliy Majlisi Senatining sakkizinchi yalpi 

majlisini 2025-yil 25-iyun kuni chaqirish to‘g‘risida qaror qabul qilindi.

Yig‘ilish

Oliy Majlis Qonunchilik palatasida

Hayotimizga daxldor 
masalalarning HuQuQiy asosi

Oliy Majlis Qonunchilik palatasining navbatdagi majlisi bo‘lib o‘tdi. Unda 
deputatlar tomonidan mamlakatimiz ijtimoiy-siyosiy hayotiga oid dolzarb masalalar, 
jumladan, ijtimoiy ish sohasidagi munosabatlarni tartibga solish, valyuta, qimmatbaho 
metallar va qimmatbaho toshlar sohasidagi qonun hujjatlari bir xilda qo‘llanilishiga, 
energiyani tejash va undan oqilona foydalanishni ta’minlashga doir qator qonun 
loyihalari atroflicha ko‘rib chiqildi.

Davlatimiz rahbarini Mo‘g‘uliston tashqi 
ishlar vaziri Batmunx Batseseg va boshqa 
rasmiy shaxslar kutib oldi.

Ikki mamlakat bayroqlari bilan bezatilgan 
“Buyant-Uxaa” aeroportida oliy martabali 
mehmonlar sharafiga faxriy qorovul saf tortdi.

Bu tashrif mazmun-mohiyatiga ko‘ra tarixiy 
voqea, desak, mubolag‘a bo‘lmaydi. Nega 
deganda, ikki mamlakat o‘rtasidagi diplomatik 
munosabatlar o‘rnatilgan o‘ttiz yildan ortiq 
vaqt davomida birinchi marta O‘zbekiston 
rahbari Ulan-Batorga davlat tashrifi bilan 
bormoqda. 

Shu ma’noda aytish mumkinki, ushbu 
tashrif o‘tgan yilning iyun oyida Mo‘g‘uliston 
Prezident i  Uxnaagiyn Xurelsuxning 
O‘zbekistonga tashrifi chog‘ida boshlangan 
faol siyosiy muloqotning mantiqiy davomidir.

O‘zbekiston va Mo‘g‘uliston geografik 
j ihatdan uzoq joylashgan va umumiy 
chegaralarga ega bo‘lmasa-da o‘zaro 
aloqalar diplomatiya, iqtisodiyot, transport, 
madaniyat va gumanitar sohalarda jadal 
rivojlanmoqda. Xususan, Toshkentda 
Mo‘g‘uliston elchixonasining ochilishi, 
hukumat la raro  va  par lament la raro 
muloqotning faollashgani, 14 ta ikki 
tomonlama bitimning imzolanishi o‘zaro 
ishonch va sheriklikni chuqurlashtirish istagi 
kuchayganidan dalolat beradi. 

Shavkat Mirziyoyevning Ulan-Batorga 
davlat tashrifi O‘zbekiston – Mo‘g‘uliston 
munosabatlarida yangi bosqichni boshlab 

O‘zbekiston va MO‘G‘uliston munosabatlari 
yangi bosQichga kO‘tarilmoQda

O‘zbekiston Respublikasi Prezidenti Shavkat Mirziyoyev Mo‘g‘uliston Prezidenti Uxnaagiyn Xurelsuxning 
taklifiga binoan 24-iyun kuni rafiqasi bilan birga davlat tashrifi bilan ushbu mamlakatga keldi.

beradi .  Bunda pragmat izm, o ‘zaro 
manfaatdorlik, barqaror rivojlanish va 
zamonaviy muammolarga hamjihatlik bilan 
yondashish asosiy yo‘naltiruvchi tamoyillar 
hisoblanadi.

Davlat tashrifi bilan Mo‘g‘ulistonda bo‘lib 
turgan O‘zbekiston Respublikasi Prezidenti 
Shavkat Mirziyoyevni rasmiy kutib olish 
marosimi bo‘ldi.

Davlatimiz rahbari va rafiqasini Mo‘g‘uliston 
Prezidenti Uxnaagiyn Xurelsux rafiqasi bilan 
kutib oldi.

Suxe-Botir maydonida oliy martabali 
mehmon sharafiga faxriy qorovul saf tortdi.

Harbiy orkestr i jrosida ikki davlat 
madhiyalari yangradi.

Prezidentlar faxriy qorovul safi oldidan o‘tib, 
rasmiy delegatsiyalar a’zolarini qutladilar.

Marosimdan so‘ng O‘zbekiston Prezidenti 
Mo‘g‘uliston Davlat saroyidagi Faxriy 
mehmonlar kitobida qayd yozib qoldirdi.

Mo‘g‘uliston Davlat saroyida O‘zbekiston 
Respublikasi Prezidenti Shavkat Mirziyoyev 
va Mo‘g‘uliston Prezidenti Uxnaagiyn 
Xurelsuxning tor doiradagi va rasmiy 
delegatsiyalar ishtirokidagi muzokaralari 
bo‘lib o‘tdi.

Uchrashuv avvalida davlatimiz rahbari 
Mo‘g‘uliston yetakchisiga samimiy qabul 
hamda ushbu mamlakatga javob davlat tashrifi 
bilan kelish taklifi uchun minnatdorlik bildirdi.

Ikki tomonlama munosabatlar tarixida 
birinchisi bo‘lgan ushbu tashrif ko‘p qirrali 

O‘zbekiston – Mo‘g‘uliston aloqalarini 
rivojlantirishda yangi bosqichni boshlab berishi 
alohida ta’kidlandi. O‘zbekiston Prezidenti 
Mo‘g‘uliston tomonini yaqinlashib kelayotgan 
Xalq inqilobi kuni bilan ham tabrikladi.

O‘zbekiston – Mo‘g‘uliston do‘stlik va ko‘p 
qirrali hamkorlik munosabatlarini yanada 
rivojlantirishning dolzarb masalalari ko‘rib 
chiqildi.

Barcha  dara jadag i  a loqa la r  va 
almashinuvlar faollashdi. Tovar ayirboshlash 
ko‘rsatkichlari jadal o‘sib bormoqda. Qo‘shma 
korxonalar soni ko‘paymoqda, sog‘liqni 
saqlash, ta’lim, elektron savdo, qishloq 
xo‘jaligi, qurilish materiallari ishlab chiqarish 
sohalarida ilk kooperatsiya loyihalarini amalga 
oshirish boshlandi.

Kuni kecha ikki mamlakat ishbilarmon 
doiralari va idoralari vakillari ishtirokida 
qo‘shma biznes forumi muvaffaqiyatli 
o‘tkazildi, Ulan-Bator shahrida O‘zbekiston 
mahsulotlarining shourumiga ega savdo uyi 
ochildi.

Muzokaralarda iqtisodiy kooperatsiyani 
chuqurlashtirishga alohida e’tibor qaratildi.

Yaqin yillarda o‘zaro savdoni, eng 
avvalo, talab yuqori bo‘lgan mahsulotlar 
nomenklaturasi va hajmini oshirish hisobiga 
karrasiga ko‘paytirish uchun salmoqli salohiyat 
mavjudligi qayd etildi.

Shu maqsadda imtiyozli savdo va 
investitsiyalarni himoya qilish to‘g‘risidagi 
bitimlarni qabul qilishni tezlashtirish muhimligi 

ta’kidlandi.
Davlatimiz rahbari iqtisodiyotning muayyan 

tarmoqlarida sanoat kooperatsiyasini 
chuqurlashtirish muhimligini ta’kidladi. 
Hamkorlikning qator istiqbolli yo‘nalishlari 
ustuvor etib belgilab olindi.

Bu, avvalo, tog‘-kon sohasidagi sheriklik, 
jumladan, geologiya-qidiruv dasturini ishlab 
chiqish, xomashyo resurslari konlarini 
o‘zlashtirish, texnologiyalar transferi, tajriba 
almashish va kadrlar tayyorlash sohalari.

Shu ma’noda, sohadagi loyihalarni ilgari 
surish maqsadida Ulan-Bator shahrida 
O‘zbekiston geologiya vazir l ig in ing 
vakolatxonasi ochilgani mamnuniyat bilan 
qayd etildi.

Qo‘shma klasterlar tashkil etish, go‘sht-
sut, jun va charm mahsulotlarini qayta 
ishlash hamda ishlab chiqarish bo‘yicha 
kooperatsiya loyihalarini ilgari surish asosida 
qishloq xo‘jaligida kompleks hamkorlikni 
chuqurlashtirishdan manfaatdorlik bildirildi.

Transport jihatidan o‘zaro bog‘liqlikni 
mustahkamlash va yangi  log is t ika 
yo‘nalishlarini rivojlantirish masalalariga 
alohida e’tibor qaratildi. Yil yakuniga 
qadar poytaxtlar o‘rtasida to‘g‘ridan-to‘g‘ri 
aviaqatnovlarni yo‘lga qo‘yish rejalashtirilgan.

Dengizga chiqish imkoniyati bo‘lmagan 
mamlakatlar uchun xalqaro tahlil instituti 
bilan birgalikda eng qisqa va samarali 
transport yo‘laklarini aniqlash bo‘yicha amaliy 
tadqiqotlar o‘tkazish taklifi bildirildi.

Faol madaniy-gumanitar almashinuvlarni 
davom ettirish muhimligi qayd etildi. Shu 
kunlarda Ulan-Bator shahrida O‘zbekiston 
madaniyati kunlari, san’at va turizm tadbirlari 
o‘tayotgani mamnuniyat bilan qayd etildi.

Oliy ta’lim muassasalari o‘rtasidagi 
hamkorlikni faol rivojlantirish, ajratilayotgan 
kvotalar doirasida mo‘g‘ul yoshlarining 
O‘zbekistondagi oliy ta’lim muassasalarida 
ta’lim olishini qayta tiklashga kelishib olindi.

Erishilgan kelishuvlarni o‘z vaqtida 
va sifatli amalga oshirish bo‘yicha “Yo‘l 
xaritasi”ni qabul qilish yuzasidan ahdlashildi.

Ulan-Bator shahrida o‘tgan oliy darajadagi 
muzokara lar  yakunida O‘zbek is ton 
Respublikasi Prezidenti Shavkat Mirziyoyev 
va Mo‘g‘uliston Prezidenti Uxnaagiyn 
Xure lsux  Keng qamrov l i  sher ik l i k 
munosabatlarini o‘rnatish to‘g‘risidagi 
qo‘shma deklaratsiyani imzoladilar.

Shuningdek, Prezidentlar huzurida 
quyidagi hujjatlar imzolandi:

– o‘simliklar karantini va himoyasi, 
oliy ta’lim, tog‘-kon sanoati, atrof-muhitni 
muhofaza qilish, jinoyatchilikning oldini olish 
va unga qarshi kurashish, sog‘liqni saqlash 
va tibbiyot fani, jismoniy tarbiya va sport 
sohalarida hamkorlik to‘g‘risidagi bitimlar;

– ikki mamlakat arxiv idoralari o‘rtasidagi 
hamkorlik to‘g‘risida bayonnoma;

–  O ‘ z b e k i s t o n  R e s p u b l i k a s i 
Investitsiyalar, sanoat va savdo vazirligi 
bilan Mo‘g‘uliston Iqtisodiyot va taraqqiyot 
vazirligi o‘rtasida, tashqi ishlar vazirliklari 

o‘rtasida 2026-2027-yillarga mo‘ljallangan, 
O‘zbekiston Respublikasi Madaniyat 
vazirligi bilan Mo‘g‘uliston Madaniyat, sport, 
turizm va yoshlar vazirligi o‘rtasida 2025 
– 2028-yillarga mo‘ljallangan hamkorlik 
dasturlari;

– O‘zbekiston Respublikasi Qishloq 
xo‘jaligi vazirligi va Mo‘g‘uliston Oziq-
ovqat, qishloq xo‘jaligi va yengil sanoat 
vazirligi o‘rtasida qishloq xo‘jaligi sohasidagi 
hamkorlikni kengaytirish bo‘yicha hamkorlik 
rejasi;

– O‘zbekiston Respublikasi Ekologiya, 
atrof-muhitni muhofaza qilish va iqlim 
o‘zgarishi vazirl igi bilan Mo‘g‘uliston 
Madaniyat, sport, turizm va yoshlar vazirligi 
o‘rtasida ekoturizm sohasidagi harakatlar 
rejasi.

Ommaviy axborot vositalari vakillari bilan 
uchrashuvda O‘zbekiston Respublikasi 
Prez ident i  Shavkat  Mi rz iyoyev va 
Mo‘g‘uliston Prezidenti Uxnaagiyn Xurelsux 
o‘tkazilgan muzokaralar natijalariga doir 
fikrlarini bayon qildilar.

Davlatimiz rahbari o‘z nutqining boshida 
do‘st Mo‘g‘uliston xalqini yaqinlashib 
kelayotgan milliy bayram – Xalq inqilobi kuni 
bilan samimiy muborakbod etdi.

– Mo‘g‘ulistonlik do‘stlarimizning ijtimoiy-
iqtisodiy islohotlarni amalga oshirishdagi 
e’ t iborga loy iq muvaffaqiyat lar i  va 
yutuqlaridan chin dildan xursandmiz, sizning 
tinchliksevar tashqi siyosatingizni to‘la 
qo‘llab-quvvatlaymiz, – dedi mamlakatimiz 
yetakchisi.

Bugungi kunda Mo‘g‘uliston iqtisodiyoti 
barqaror  yuqor i  o ‘s ish sur ’a t lar in i 
ko‘rsatayotgani ta’kidlandi. Mamlakatda 
sanoat tarmoqlari ,  qishloq xo‘ jal igi , 
infratuzilma modernizatsiya qilinmoqda. 
Qoraqurum shahr in i  keng ko ‘ laml i 
rekonstruksiya qilish ishlari boshlangan. 
Izchil, pragmatik va faol siyosat tufayli 
mamlakatning xalqaro nufuzi oshmoqda.

O‘zbekiston Prezidentining Mo‘g‘ulistonga 
ilk tashrifi ikki mamlakat o‘rtasidagi do‘stlik va 
ko‘p qirrali hamkorlik munosabatlari rivojida 
tarixiy voqea bo‘lgani alohida qayd etildi.

Davlatimiz rahbari tashrifning asosiy 
natijalaridan biri sifatida O‘zbekiston – 
Mo‘g‘uliston hamkorligida yangi bosqichni 
boshlab beradigan muhim hujjat – Keng 
qamrovli sheriklik to‘g‘risidagi qo‘shma 
deklaratsiya imzolanganini ta’kidladi.

M u z o k a r a l a r  d a v o m i d a  a m a l i y 
hamkorlikning barcha asosiy masalalari 
va istiqbolli yo‘nalishlari atroflicha ko‘rib 
chiqilgani, kelajakka mo‘ljallangan aniq vazifa 
va rejalar belgilab olingani aytildi.

2024-yilda Toshkentda bo‘lib o‘tgan 
sammitdan so‘ng barcha yo‘nalishda aloqalar 
faollashgani qayd etildi. Joriy yil fevral 
oyida Hukumatlararo komissiyaning birinchi 
yig‘ilishi samarali o‘tkazildi.

Birlashgan Millatlar Tashkiloti, Shanxay 
hamkorlik tashkiloti va boshqa ko‘p 
tomonlama tuzilmalar doirasida yaqin 

hamkorlik va o‘zaro qo‘llab-quvvatlashni 
davom ettirishga kelishib olindi.

O‘zbekiston Prezidentining so‘zlariga 
ko‘ra, muzokaralarda asosiy e’tibor iqtisodiy 
hamkorlikka qaratildi. Yaqin yillarda tovar 
ayirboshlash hajmini, eng avvalo, xaridorgir 
mahsulotlar nomenklaturasi va hajmini 
kengaytirish orqali bir necha barobar oshirish 
vazifalari belgilandi. Ulan-Batorda ko‘rgazma 
zaliga ega bo‘lgan O‘zbekiston savdo uyi 
ochilishi bu ishlar uchun amaliy asos bo‘lishi 
ta’kidlandi.

Tashri f  arafasida O‘zbekiston va 
Mo‘g‘uliston tadbirkorlarining biznes forumi 
va uchrashuvlari muvaffaqiyatli o‘tkazilgani, 
yangi shartnoma va bitimlar imzolangani 
mamnuniyat bilan qayd etildi. Davlat 
rahbarlari bundan buyon ham tadbirkorlik 
uchun barcha sharoitlarni yaratish va ularning 
ishbilarmonlik tashabbuslarini har tomonlama 
qo‘llab-quvvatlashga kelishib oldilar.

Shu munosabat bilan imtiyozli savdo 
va investitsiyalarni o‘zaro himoya qilish 
to‘g‘risidagi bitimlarni eng qisqa muddatlarda 
qabul qilishga kelishildi.

Bundan tashqari, muzokaralar chog‘ida 
ikki mamlakat iqtisodiyotlari bir-birini samarali 
to‘ldirishi mumkin bo‘lgan tarmoqlarda sanoat 
kooperatsiyasining aniq yo‘nalishlari belgilab 
olindi.

Tomonlar muntazam ravishda o‘zaro 
konsertlar, ko‘rgazmalar, kino namoyishlari 
uyushtirish, festivallarda ishtirok etishga 
kelishib oldilar.

Erishilgan kelishuvlar va imzolangan 
bitimlarni o‘z vaqtida va sifatli amalga 
oshirish uchun ikki mamlakat hukumatlari 
tomonidan keng qamrovli “Yo‘l xaritasi” qabul 
qilinishi ta’kidlandi.

So‘zining yakunida davlatimiz rahbari 
Mo‘g‘uliston Prezidentini rasmiy tashrif bilan 
O‘zbekistonga kelishga taklif etganini ma’lum 
qildi.

O‘zbekiston Prezidenti Shavkat Mirziyoyev 
va Mo‘g‘uliston Prezidenti Uxnaagiyn 
Xurelsux rafiqalari bilan birgalikda ikki 
mamlakat san’at ustalarining konsertida 
ishtirok etdilar.

Bugun davlat rahbarlarining irodasi va 
sa’y-harakatlari tufayli xalqlarimiz yanada 
yaqinlashdi, davlatlararo munosabatlar keng 
qamrovli sheriklik darajasiga ko‘tarildi.

Qo‘shma konser t  O‘zbekis ton – 
Mo‘g‘uliston do‘stligi hamda ikki tomonlama 
ko‘p qirrali munosabatlarda yangi bosqich 
boshlanganining navbatdagi ifodasi bo‘ldi.

Iste’dodli san’atkorlar ijrosidagi kuy-
qo‘shiqlarda madaniyatlarimizning boyligi, 
rangbarangligi va o‘ziga xosligi mujassam 
bo‘ldi.

O‘zbekiston Respublikasi Prezidenti 
Shavkat Mirziyoyevning Mo‘g‘ulistonga davlat 
tashrifi davom etmoqda.

O‘zA.

O‘zbekiston Respublikasi Prezidenti 
Matbuot xizmati surati.

Videokonferensaloqa t iz imidan 
foydalangan holda o‘tkaziladigan yalpi 
majlis kun tartibiga jamiyat, siyosat, 
iqtisodiyot, qonunchilik, xalqaro hamkorlik 
va inson huquqlari sohalariga oid qator 
muhim qonunlar hamda parlament nazorati 
doirasidagi masalalar kiritilgan.

Jumladan,  par lament  a ’zo lar i 
tomonidan amalga oshirilayotgan islohotlar 
natijadorligi, hududlarda ishlarning borishi, 
aholini o‘ylantirayotgan masalalarga 
yechim topish yuzasidan O‘zbekiston 
Respubl ikasi  Prezident i  Shavkat 
Mirziyoyev tomonidan belgilab berilgan 
ustuvor yo‘nalishlardan kelib chiqib, Oliy 
Majlis Senati hamda xalq deputatlari 
mahalliy Kengashlari oldida turgan birinchi 

darajali vazifalar muhokama qilinadi.
Bundan tashqari ,  par lamentda 

siyosiy xilmaxillikni ta’minlash, ochiqlik 
va munozara muhitini rivojlantirish 
maqsadida muxolifatning kafolatlangan 
huquqlarini kengaytirishga qaratilgan 
qonun ko‘rib chiqiladi.

Senatorlar tomonidan sud hujjatlari va 
boshqa organlar hujjatlarini ijro etishda 
kafolat mablag‘larini joriy qilish yuzasidan 
qonunga taklif etilayotgan o‘zgartirishlar 
ham muhokama qilinadi.

Shuningdek, majlisda iqtisodiy, agrar, 
ekologik hamda investitsiya sohalariga oid 
ayrim qonun hujjatlariga qo‘shimcha va 
o‘zgartirishlar kiritish to‘g‘risidagi qonunlar 
ko‘rib chiqiladi.

Xalqaro hamkorlikka oid masalalar 

doirasida Turkiy davlatlar tashkilotining 
Fuqaro muhofazasi mexanizmini tashkil 
etish to‘g‘risidagi Bitimni ratifikatsiya 
qilish, shuningdek, Yadroviy zarar 
uchun fuqarolik javobgarligi to‘g‘risidagi 
Vena konvensiyasiga O‘zbekiston 
Respublikasining qo‘shilishi to‘g‘risidagi 
qonunlarni muhokama etish rejalashtirilgan.

Shu bilan birga, senatorlar tomonidan 
O‘zbekiston Respublikasi Markaziy 
bank in ing  2024-y i ldag i  fao l i ya t i 
to‘g‘risidagi hisoboti eshitiladi.

Yalpi majlisda investitsiya muhitini 
yaxshilash, mehnat qonunchiligiga 
rioya etilishini ta’minlash hamda voyaga 
yetmagan bolalarning ta’minoti uchun 
aliment undirish va to‘lash tizimini 
takomillashtirish yuzasidan tegishli vazirlik 
hamda idoralarga parlament so‘rovlari 
yuborish masalalari ham ko‘rib chiqiladi.

“Xalq so‘zi”.

O ‘ z b e k i s t o n  R e s p u b l i k a s i  O l i y  M a j l i s i  
Senatining sakkizinchi yalpi majlisi 2025-yil 25-iyun  
k u n i  s o a t  1 0 : 0 0  d a  To s h k e n t  s h a h r i d a  O l i y  

O‘zbekiston Respublikasi Oliy Majlisi Senatining sakkizinchi 
yalpi majlisi ochilishi to‘g‘risida

Majlis Senatining majlislar zalida o‘z ishini boshlaydi.
Yalpi majlis Senatning “YouTube” tarmog‘idagi sahifasi orqali 

to‘g‘ridan-to‘g‘ri yoritib boriladi.

Ijtimoiy ish sohasi: 
muxolifat fraksiyasi qat’iy 

pozitsiyasini bildirdi 
Deputatlar dastlab “Ijtimoiy ish to‘g‘risida”gi 

qonun loyihasini birinchi o‘qishda konseptual 
jihatdan ko‘rib chiqdi.

Mamlakatimizda aholining ijtimoiy himoyaga 
muhtoj qatlamlarini davlat ijtimoiy qo‘llab-

quvvatlash choralari bilan qamrab olish, 
ijtimoiy yordam va xizmatlar ko‘rsatishning 
ijtimoiy adolat mezoniga asoslangan shaffof 
va raqamlashtirilgan yangi tizimini joriy etish 
bo‘yicha tizimli islohotlar amalga oshirilmoqda.

Shu bilan birga, ijtimoiy ishni tashkil 
etish va ijtimoiy qo‘llab-quvvatlash borasida 
aholining ehtiyojmand qatlamlariga ijtimoiy 
xizmatlar ko‘rsatish tizimi yaratilgan bo‘lsa-da, 
sohadagi munosabatlarni qonun darajasida 

tartibga solish zarurati yuzaga kelmoqda.
Ushbu qonun loyihasida ijtimoiy ish 

sohasidagi davlat siyosatining asosiy prinsiplari, 
ijtimoiy ish tashkil etiladigan sohalar, ijtimoiy 
ishni tashkil qilishda idoralararo hamkorlik, 
ijtimoiy xodimning maqomi, vazifalari va 
majburiyatlari hamda maxsus vakolatli davlat 
organi va uning vakolatlari belgilanmoqda.

O‘zbekiston vakili – IHTning 
mustaqil doimiy komissiyasi a’zosi

21-22-iyun kunlari Turkiyaning 
Istanbul shahrida Islom hamkorlik 
tashkiloti (IHT) Tashqi ishlar vazirlari 
kengashining 51-sessiyasi “Islom 
hamkorlik tashkiloti dunyo o‘zgarishi 
sharoitida” shiori ostida bo‘lib o‘tdi.

Tadb i r da  IHTga  a ’ zo 
davlatlar tashqi ishlar vazirlari, 
IHT rahbariyati va tuzilmalari, 
shuningdek, xalqaro tashkilotlar, 
i lmiy-tadqiqot markazlar i , 

diplomatik korpus vakillari 
ishtirok etdi.

Sammit davomida IHT kun 
tartibidagi dolzarb masalalar 
muhokama markazida bo‘ldi, 
Istanbul deklaratsiyasi qabul qilindi.

S e s s i y a n i n g  a s o s i y 

nati jalar idan bir i  2025 – 
2028-yillarga mo‘ljallangan 
muddatga IHT Inson huquqlari 
bo‘yicha mustaqi l  doimiy 
komissiyasining to‘qqiz nafar 
yangi a’zosi saylovi 
o‘tkazilganidir.

Biz va jahon

2019 – 2024-yillarda O‘zbekiston va Mo‘g‘uliston o‘rtasidagi tovar ayirboshlash hajmi 
10,5 barobardan ko‘proq – 1,9 million dollardan 20,4 million dollargacha o‘sdi.

Hayotimizga daxldor 
masalalarning HuQuQiy asosi

Shu o‘rinda ikkala mamlakatning o‘xshash 
tomonlari va ular o‘rtasidagi hamkorlik aloqalari 
borasida qisqacha to‘xtalsak.

Mo‘g‘uliston hududi 1565 ming kvadrat kilometr 
bo‘lib, aholisi 3,5 milliondan ziyodroqni tashkil qiladi. 
Davlat boshqaruvi – parlamentli respublika, davlat 
boshlig‘i – Prezident, qonun chiqaruvchi hokimiyatni 
Buyuk davlat Xurali (parlament) amalga oshiradi. 
Boshqaruv tuzilmasida hukumat Bosh vazirning 
taklifiga binoan Prezident bilan kelishilgan holda 
Buyuk davlat Xurali tomonidan tuziladi.

Mo‘g‘uliston 1921-yil iyulda mustaqillikni 
qo‘lga kiritib, 1924-yil 26-noyabrda birinchi 
Konstitutsiyasini qabul qilgan. O‘tgan asrning 
90-yillarida Mo‘g‘ulistonda demokratik islohotlar 
boshlandi. Bu islohotlar natijasida ko‘ppartiyaviy 
tizim va bozor iqtisodiyotiga o‘tish amalga oshirildi. 
1992-yilda qabul qilingan yangi Konstitutsiya 
kuchga kirdi va mamlakat Mo‘g‘uliston nomi 
bilan yuritilishi belgilandi. Shu yillardan boshlab 
mamlakat markazlashgan rejali iqtisodiyotdan 
voz kechib, uning o‘rniga bozor iqtisodiyotini joriy 
qila boshladi.

Mo‘g‘uliston bilan O‘zbekiston o‘rtasida 1992-
yil 25-yanvarda diplomatik munosabatlar o‘rnatildi 
va bugungi kunda ikki davlat o‘rtasidagi siyosiy-
iqtisodiy-madaniy sohadagi muloqotlar faollashib 
bormoqda. 

Ikki davlat rahbarlarining siyosiy irodasi va 
birgalikdagi sa’y-harakatlari tufayli so‘nggi yillarda 
O‘zbekiston Respublikasi va Mo‘g‘uliston davlati 
o‘rtasidagi ko‘p qirrali hamkorlik munosabatlari 
yangi bosqichga ko‘tarilmoqda. Davlatimiz 
rahbarining mazkur mamlakatga tashrifi esa 
O‘zbekistonning Osiyo mintaqasidagi ishonchli 
hamkori hisoblangan Mo‘g‘uliston bilan do‘stlik, 
siyosiy hamjihatlik va har tomonlama hamkorlikni 
kengaytirishga hissa qo‘shadi.

Mo‘g‘uliston qator xalqaro tashkilotlarga, 
jumladan BMT, ASEM, OTB, XVJga a’zo 
hisoblanadi, bundan tashqari, Yevropada xavfsizlik 
va hamkorlik tashkiloti (YEXHT), Shanxay 
hamkorlik tashkilotida kuzatuvchi maqomga ega.

Xalqaro maydonda bir-birini faol qo‘llab-

T r a n s p o r t  v a z i r l i g i 
m a ’ l u m o t i g a  k o ‘ r a , 
mazkur pi lot yuk tashuvi 
mamlakatimiz tadbirkorlari 
tomonidan ishlab chiqarilgan 
m a h s u l o t l a r n i  y a n g i 
bozor larga o l ib  ch iq ish, 
avtomobil transportida yangi 
koridorlarda yuk tashuvlarini 
yo‘lga qo‘yish maqsadida 
amalga oshirildi.

Murakkab relyefli Oltoy 
tog‘lari bo‘ylab o‘tgan mazkur 
k o r i d o r  a y r i m  q i s m l a r i 
dengiz sathidan 1500 metr 

O‘zbekiston Respublikasi Prezidenti Shavkat Mirziyoyev Mo‘g‘uliston Prezidenti 
Uxnaagiyn Xurelsuxning taklifiga binoan davlat tashrifi bilan ushbu mamlakatda bo‘lib 
turibdi. Mazkur tashrif davomida O‘zbekiston bilan Mo‘g‘uliston o‘rtasidagi do‘stlik 
va amaliy hamkorlik munosabatlarini yanada rivojlantirish masalalari ko‘rib chiqiladi. 
Jumladan, tovar ayirboshlash hajmini oshirish hamda nomenklaturasini kengaytirish, 
sanoat tarmoqlari, qishloq xo‘jaligi, konchilik, transport sohalari va boshqa ustuvor 
yo‘nalishlarda kooperatsiya loyihalarini ilgari surish, faol madaniy-gumanitar almashinuvni 
davom ettirish e’tibor markazida bo‘ladi.

quvvatlovchi davlatlar sifatida O‘zbekiston ham 
Mo‘g‘uliston singari iqtisodiy munosabatlarni, 
yaqin hamkorlikni ta’minlashdan manfaatdor 
hisoblanadi. 2024-yil 24-iyunda Toshkent shahrida 
Mo‘g‘uliston elchixonasining ochilishi diplomatik 
munosabatlarning yanada mustahkamlanishiga 
keng imkoniyat yaratdi.

Shu yil 23-iyunda Ulan-Bator shahrida 
Prezidentimiz Shavkat Mirziyoyevning davlat 
tashrifi arafasida O‘zbekiston – Mo‘g‘uliston biznes 
forumi bo‘lib o‘tdi. Tadbirda ikki mamlakatning 
vazirlik va idoralari, hududlar, tarmoq uyushmalari 
rahbarlari hamda 300 dan ortiq kompaniya vakillari 
qatnashdi. 

Shuningdek, Ulan-Bator shahrida “Made in 
Uzbekistan” shourum-ko‘rgazmasi va milliy savdo 
uyi ochildi. 1 053 kv. m. maydonda tashkil etilgan 
ko‘rgazmada O‘zbekistonning to‘qimachilik, 
qishloq xo‘jaligi, charm-poyabzal, qurilish 
materiallari, elektrotexnika, mebel, farmatsevtika, 
avtomobilsozlik va tog‘-kon sanoatida ishlab 
chiqarilgan mahsulotlari namoyish etilmoqda. 
Mazkur savdo uyi ikki davlat o‘rtasidagi savdo-
iqtisodiy aloqalarni yanada mustahkamlash va 
O‘zbekiston mahsulotlarini yangi bozorlarga olib 
chiqishga xizmat qiladi.

Ikki mamlakat o‘rtasida savdo aylanmasi 
hajmi 2024-yilda 20,4 mln. dollarga yetgani 
o‘zaro savdo-sotiq munosabatlarining o‘sib 
borayotganini ko‘rsatib turibdi. Ayniqsa, 
agrosanoat kooperatsiyasi, transport, qishloq 
xo‘jaligi, tog‘-kon sanoati, geologik-qidiruv, 
logistika va madaniy hamkorlik bo‘yicha aloqalar 
juda tez rivojlanib bormoqda.

O‘zbekiston – Mo‘g‘uliston do‘stlik, ko‘p 
qirrali munosabatlarni yanada kengaytirish 
va  mustahkamlashda parlamentlararo hamkorlik 
ham alohida o‘rin tutmoqda. Jumladan, O‘zbekiston 
– Mo‘g‘uliston parlamentlari do‘stlik guruhlari 
o‘rtasidagi munosabatlar, parlamentlararo 
hamkorlikni rivojlantirish bo‘yicha belgilangan 
chora-tadbirlar ijrosi buning yaqqol namoyonidir.

Jamila BOBONAZAROVA, 
Oliy Majlis Senatining 

Xalqaro munosabatlar, tashqi iqtisodiy 
aloqalar, xorijiy investitsiyalar va turizm 

masalalari qo‘mitasi a’zosi.

Aks sado

balandlikkacha ko‘tariladi. 
O‘zbek mil l iy tashuvchisi 
tomonidan 4500 km. masofa 
8 kunda bosib o‘tildi.

Aytish joizki, ishtirokchi 
davlatlar o‘rtasidagi samarali 
hamkorlik va ushbu transport 
yo‘lagini rivojlantirish bo‘yicha 
qo ‘shma sa ’y -harakat la r 
natijasida savdo aylanmasi 
o‘s ishi  hamda transport-
l o g i s t i k a  a l o q a l a r i n i n g 
kengay ish i  uchun yangi 
istiqbollar ochilmoqda.

Mazkur yo‘nalish davlatlar 

o‘rtasida eksport va import 
y u k  t a s h u v l a r i  h a j m i n i 
oshirish bilan birga, savdo 
a loqa la r i  geogra f i yas in i 
k e n g a y t i r i s h  h a m d a 
tovarlarni yetkazib berish 
muddat lar in i  q isqar t i r ish 
imkonini beradi.

Bugungi  kunda dunyo 
logistika bozoridagi vaziyatni 
inobatga olganda, mazkur 
koridorning rivojlanishi o‘zbek 
mill iy tashuvchilari uchun 
o‘z biznesini kengaytirish, 
samarador l i kn i  osh i r i sh 
h a m d a  m i n t a q a v i y  v a 
global darajadagi o‘rinlarini 
mustahkamlashda muhim 
ahamiyatga ega.

“Xalq so‘zi”.

«O‘zbekiston – QirG‘iziston – 
Xitoy – MO‘G‘uliston» koridori

bo‘ylab birinchi pilot yuk tashuvi 
muvaffaqiyatli amalga oshirildi

O‘zbekiston Respublikasi Transport vazirligi 
tomonidan Savdo-sanoat palatasi bilan 
hamkorlikda “O‘zbekiston – Qirg‘iziston – Xitoy 
– Mo‘g‘uliston” koridori bo‘ylab birinchi pilot yuk 
tashuvi tashkil etildi.

Logistika

S h u n i n g d e k ,  i j t i m o i y 
himoyaga muhtoj oila (shaxs)

ni aniqlash va ularni ijtimoiy himoyaga 
muhtoj oila (shaxs) deb topish asoslari, 
i j t imoiy x izmat va yordamlardan 
foydalanuvchilarning huquqlari  va 
majburiyatlari nazarda tutilyapti.

Qonun loyihasida ijtimoiy xizmat va 
yordamlardan foydalanuvchiga ijtimoiy 
xizmatlarni ko‘rsatishni tugatish asoslari, 
ijtimoiy xizmat va yordam turlari hamda 
ijtimoiy xizmat standartlari ham aks 
etmoqda.

Qonun loyihasi qizg‘in munozaralarga 
sabab  bo ‘ l d i .  Tadb i rkor la r  va 
ishbilarmonlar harakati – O‘zbekiston 
Liberal-demokratik partiyasi fraksiyasi 
a’zosi Saydullo Azimov qonun loyihasi 
yuzasidan qator muhim masalalarga 
e’tibor qaratdi. Uning ta’kidlashicha, 
mazkur loyiha dolzarb masalalarni qonun 
darajasida mustahkamlashni ko‘zda 
tutgan bo‘lsa-da, uning ayrim jihatlari 
bo‘yicha aniqlik kiritish zarurati mavjud. 
Jumladan, kuni kecha fraksiya yig‘ilishida 
qonun loyihasining qabul qi l inishi 
Davlat byudjetiga qo‘shimcha xarajatlar 
yuklashi mumkinmi, degan savolga 
qonun tashabbuskorlari tomonidan “yo‘q, 
amaldagi ishlab turgan mexanizmlar 
takomillashtirilyapti, yangicha talablar 
joriy etilmayapti, bu borada xarajat talab 
etilmaydi”, degan javob berilgan.

Shu bilan birga, deputatning so‘zlariga 
ko‘ra, qonun loyihasi tahlil qilinganda 12 
ga yaqin masalalarni hal etish Vazirlar 
Mahkamasiga havola qilingan, 30 ga 
yaqin holatda esa amaldagi qonunchilikka 
murojaat etilgan. Ya’ni loyihadagi barcha 
muhim masalalar to‘liq qonun darajasida 
ifodalanmagan, balki qonunosti hujjatlariga 
havola qilish orqali tartibga solish nazarda 
tutilgan.

B u n d a n  t a s h q a r i ,  y a q i n d a 
Prezidentimizning tegishli Farmoniga 
muvofiq Ijtimoiy himoya milliy agentligi 
xodimlari davlat fuqarolik xizmatchilari 
reestriga kiritilgan bo‘lib, bu toifadagi 
xodimlar uchun alohida qonun mavjud. 
Shunday ekan, qonun loyihasida ijtimoiy 
himoya sohasi xodimlariga yanada alohida 
maqom berish, ularning huquqlari va 
majburiyatlarini belgilashning huquqiy va 
amaliy zaruratini asoslash talab etiladi. 
Umuman olganda, agar qonun loyihasida 
nazarda tutilgan masalalarni amaldagi 
qonunchilikni takomillashtirish va mavjud 
qonunosti hujjatlari doirasida hal etish 

imkoni mavjud bo‘lsa, ularni joriy tartibda 
hal qilish uchun qanday to‘siqlar mavjud? 
Nega bu muammolarni hal qilish uchun 
amaldagi qonunlarni bekor qilib, yangi 
qonun qabul qilish zarur, degan xulosaga 
kelinmoqda?

Qonun tashabbuskorlari deputat 
ko‘targan savollarga atroflicha tushuntirish 
berib o‘tdi. 

P a r l a m e n t d a g i  m u x o l i f a t  – 
O‘zbekiston Xalq demokratik partiyasi 
fraksiyasi rahbari Ulug‘bek Inoyatov 
keyingi yillarda mamlakatimizda aholini 
ijtimoiy qo‘llab-quvvatlash bo‘yicha ijtimoiy 
xizmat va yordamlarni ko‘rsatishning 
yangicha tizimini rivojlantirish borasida 
keng ko‘ lamli  is lohot lar ro‘yobga 
chiqarilayotganini qayd etgan holda, 
qonun loyihasidagi ayrim jihatlar, yo‘l 
qo‘yilgan kamchiliklarni tanqidiy baholab, 
fraksiyaning qat’iy pozitsiyasini bildirdi. 
Bu bejiz emas. Ijtimoiy tenglik, aholi 
manfaatlarini himoya qilish, davlat 
organlari faoliyatining ochiqligiga xizmat 
qiluvchi qonunlarni qo‘llab-quvvatlashni 
o‘zining ustuvor vazifasi, deb bilgan 
muxolifat fraksiyasi bu gal ham ko‘tarilgan 
masalaga yondashuvni keskin va qat’iy 
qo‘ydi. 

Fraksiya rahbariga ko‘ra, ushbu hujjat 
ijtimoiy ish to‘g‘risidami yoki ijtimoiy 
xodimlarni qo‘llab-quvvatlash to‘g‘risidami, 
degan qarash chiqyapti.

Qonun loyihasi aholi manfaatlarini 
ro‘yobga chiqaradigan normalar aniq 
ko‘rsatilmasdan, ko‘proq ma’muriy tartib 
tamoyillarni o‘z ichiga olmoqda. Aslida, bu 
turdagi qonunlar ijtimoiy og‘ir vaziyatga 
tushgan aholi manfaatlarida yordam, 
ijtimoiy xizmat va ulardan foydalanish 
shartlarini belgilash kerak emasmi? 

Shu bilan birga, qonun loyihasida 
maxsus vakolatli organ va uning vazifalari 
aniq yoritilgan, lekin xalqimizni, xususan, 
elektoratimizni asosan ko‘rsatiladigan 
ijtimoiy xizmatlar va yordamlar qiziqtiradi.

Qonun loyihasi fraksiyada muhokama 
qilinganda, i jt imoiy xodim mahalla 
darajasida 100 dan ortiq ijtimoiy xizmat va 
yordamlar ko‘rsatishi to‘g‘risida ma’lumot 
berildi. Lekin nega bu xizmatlar qonun 
loyihasida ko‘rsatilmayapti? 

Asosiysi, eng muhim hisoblangan 
ijtimoiy xizmat va yordamlar ko‘rsatilishi 
bilan bog‘liq moddalar hamda normalar 
to‘liq ochib berilmagan va havolaki tarzda 
bayon etilgan. Jumladan, ijtimoiy ish joriy 
etiladigan muqobil shakllar (10-modda), 
ijtimoiy himoyaga muhtoj oila (shaxs)ni 
aniqlash, hisobga olish va uni hisobdan 
chiqarish tartibi (36-modda), ijtimoiy xizmat 
va va yordamlarni ijtimoiy shartnoma 
orqali ko‘rsatish shartlari (38-modda), 
ijtimoiy xizmat va yordamlarni tugatish 
bilan bog‘liq boshqa holatlar (41-modda) 
Vazirlar Mahkamasi tomonidan belgilanishi 
ko‘rsatilmoqda.

Ko‘r in ib tur ibdik i ,  bular qonun 
loyihasining to‘g‘ridan-to‘g‘ri ishlashiga 
shubha uyg‘otadi.

Yuqoridagilardan kelib chiqib, U. 
Inoyatov O‘zXDP fraksiyasi qonun 
loyihasini konseptual jihatdan qo‘llagan 
holda keyingi o‘qishlarga tayyorlash 
jarayonida qonun loyihasini qayta 
tayyorlash maqsadga muvofiq, deb 
hisoblashini ma’lum qildi.

O‘zLiDeP fraksiyasi rahbari Aktam 
Haitov davlatimiz rahbari tashabbusi 
bilan ushbu sohaga, xususan, ijtimoiy 
xizmatlar ko‘rsatish, kambag‘allikdan 
chiqarish bo‘yicha katta o‘zgarishlar 
amalga oshirilayotganiga urg‘u berib, 
ayni vaqtda qonun loyihasining dolzarbligi 
va muhimligini qayd etdi. Yig‘ilishda 
ko‘tarilgan masalalar qonun loyihasini 
yanada takomillashtirishga xizmat qilishini, 

uni ikkinchi o‘qishga tayyorlash jarayonida 
fraksiya a’zolari ko‘makka tayyorligini 
ma’lum qilib, barchani qonun loyihasini 
birinchi o‘qishda konseptual jihatdan 
qo‘llab-quvvatlashga chaqirdi. 

B a h s - m u n o z a r a l a r  v a  s a v o l -
javoblardan so‘ng qonun loyihasi 
deputatlar tomonidan birinchi o‘qishda 
qabul qilindi.

Huquqbuzarliklarning 
barvaqt oldi olinadi

Majl isda valyuta qimmatl ik lar i , 
qimmatbaho metallar va qimmatbaho 
tosh lar  muomalas i  b i lan bog‘ l iq 
munosabatlarni takomillashtir ishga 
qaratilgan qonun loyihasi birinchi o‘qishda 
muhokama qilindi. 

Ta’kidlanganidek, keyingi yillarda 
valyuta sohasini takomil lashtir ish, 
qimmatbaho metallar va qimmatbaho 
toshlarning muomalada bo‘lishi sohasidagi 
munosabat larni  tar t ibga sol ishga 
qaratilgan keng ko‘lamli islohotlar amalga 
oshirilmoqda.

Ushbu qonun loyihasi bilan Jinoyat 
hamda Ma’muriy javobgarlik to‘g‘risidagi 
kodekslarga qimmatbaho metallar va 

qimmatbaho toshlarni qonunga xilof 
ravishda olganlik yoki o‘tkazganlik uchun 
ma’muriy va jinoiy javobgarlikni nazarda 
tutuvchi qo‘shimchalar kiritilmoqda. 

Shuningdek, qonun hujjatlaridagi 
valyuta qimmatliklari, qimmatbaho metallar 
va qimmatbaho toshlar sohasidagi 
tushunchalar o‘zaro muvofiqlashtirilyapti. 
Bundan tashqari, valyuta tushumining 
bir qismini majburiy sotishdan bo‘yin 
tovlaganlik uchun ma’muriy javobgarlikni 
bekor qilish ko‘zda tutilmoqda.

Mazkur qonun loyihasi valyuta, 
qimmatbaho metallar va qimmatbaho 
toshlar sohasidagi qonun hujjatlarini bir 
xilda qo‘llashga, huquqbuzarliklarning 

barvaqt oldini olishga qaratilgan.
Majlisda qonun loyihasi deputatlar 

tomonidan birinchi o‘qishda qabul qilindi.

Yoqilg‘i-energetika 
resurslaridan samarali 

foydalanish zarurati
Yoqi lg ‘ i -energet ika  sohas idag i 

huquqbuzarliklarga qarshi kurashish 
mexanizmlarini takomil lashtir ishga 
qaratilgan qonun loyihasi muhokama 
markazida bo‘ldi. 

Mamlakatimizda energetika sohasini 
modern iza ts i ya  q i l i sh ,  energ iya 
resurslaridan samarali foydalanishni 
ta’minlash, iste’molchilar huquqlarini 
himoya qilish hamda hisob-kitob tizimini 
shaffoflashtirish borasida keng ko‘lamli 
islohotlar amalga oshirilmoqda.

Shu bilan birga, sohada yuzaga 
kelayotgan huquqbuzarliklarga qarshi 
samaral i  kurashish, javobgarl ikni 
kuchaytirish va nazorat mexanizmlarini 
takomillashtirish dolzarb vazifalardan 
biriga aylangan.

Huquqni qo‘llash amaliyoti shundan 
dalolat bermoqdaki, tadbirkorlik subyekti 
tomonidan elektr va issiqlik energiyasini 
behuda sarflash, tabiiy gazdan yoqilg‘i 
yoki xomashyo sifatida foydalanish 
bilan bog‘liq huquqbuzarliklar sodir 
etilsa, javobgarlikka faqat tashkilotlarning 
mansabdor shaxslari tortilmoqda. Bu 
borada huquqbuzarlik sodir etgan yakka 
tartibdagi tadbirkorlarni javobgarlikka 
tortish asoslari esa belgilanmagan. 
Xususan, 2024-yilda yakka tartibdagi 
tadbirkorlar tomonidan energiyani behuda 
sarflash bilan bog‘liq 17,6 mingta, gazdan 
yoqilg‘i yoki xomashyo sifatida foydalanish 
qoidalarini buzish bilan bog‘liq 7,6 mingta 
holat aniqlangan. 

B u n d a n  t a s h q a r i , 
“O‘zenergoinspeksiya”ning ma’muriy 
huquqbuzarlik to‘g‘risida bayonnoma 
tuzish vakolatlari qonun hujjatlarida 
aniq belgilab qo‘yilmagan. Ichki ishlar 
organlari va Favqulodda vaziyatlar vazirligi 
xodimlariga ham ushbu sohada ma’muriy 
bayonnoma rasmiylashtirish vakolati 
berilmagan.

Shundan kelib chiqib, mazkur qonun 
loyihasi bilan “O‘zenergoinspeksiya”ning 
ma’muriy huquqbuzarliklar bo‘yicha 
bayonnoma rasmiylashtirish vakolati 
aniq belgilanmoqda. Ichki ishlar organlari 
va Favqulodda vaziyatlar vazirl igi 
xodimlariga esa yoritish uchun elektr 
energiyasidan behuda xo‘jasizlarcha 
foydalanish huquqbuzarl igi  uchun 
ma’muriy bayonnoma rasmiylashtirish 
vakolatini berish taklif etilyapti.

Shuningdek, energiya resurslaridan 
behuda foydalanish bi lan bog‘ l iq 
huquqbuzarliklar bo‘yicha yakka tartibdagi 
tadbirkorlar ham ma’muriy huquqbuzarlik 
subyekt i  s i fa t ida belg i lanmoqda. 
Qolaversa, elektr energiyasi, gaz va 
suv tarmoqlariga qonunga xilof ravishda 
ulanib, ularni o‘g‘ ir laganlik uchun 
javobgarlik choralari kuchaytirilyapti.

Munozaralar davomida deputatlar 
qonun loyihasining ahamiyatiga alohida 
to‘xtalib, uni takomillashtirish bo‘yicha o‘z 
fikr-mulohazalarini, taklif va tavsiyalarini 
bildirdi. Loyihada nazarda tutilayotgan 
ayrim normalar bo‘yicha aniqlashtiruvchi 
savollar ko‘tarildi. Jumladan, O‘zbekiston 
Xalq demokratik partiyasi fraksiyasi 
a’zosi Qizilgul Qosimova qonun 
loyihasi ko‘proq sanksiyalarni oshirishga 
qaratilganiga xavotir bildirib, jarimalarni 
oshirish huquqbuzarliklarning qanchalik 
oldini olishi mumkin, bu aholiga ortiqcha 
yuk bo‘lmaydimi, degan savolni o‘rtaga 
tashladi. 

Qonun tashabbuskorlari berilgan 

barcha savollar yuzasidan batafsil 
tushuntirish berib, mazkur hujjat sohadagi 
huquqbuzarliklarning oldini olish, ularning 
profilaktikasini kuchaytirish va qonun 
ustuvorligini ta’minlashga xizmat qilishini 
ta’kidlashdi.

Qonun loyihasi deputatlar tomonidan 
birinchi o‘qishda qabul qilindi.

Savdo va eksport 
salohiyati yanada oshadi

Majlisda ko‘rib chiqilgan navbatdagi 
hujjat – “Xalqaro metrik Konvensiyaga 
(Par i j ,  1875-yi l  20-may, 1907-yi l 
17-oktyabrdagi, 1913-yil 11-oktyabrdagi 
va 1921-yil 6-oktyabrdagi o‘zgartirish 
va qo‘shimchalari bilan) O‘zbekiston 
Respublikasining qo‘shilishi haqida”gi 
qonun loyihasi bo‘ldi. 

Xalqaro metrik Konvensiya 1875-yil 
Parij shahrida bo‘lib o‘tgan diplomatik 
konferensiya doirasida 17 ta mamlakat 
vakillari tomonidan imzolangan. Hozirgi 
kunga kelib Konvensiyada 64 ta davlat, 
jumladan, Turkiya, Fransiya, Germaniya, 
Qozog‘iston, Xitoy, Koreya Respublikasi, 
Yaponiya qo‘shilgan hamda 37 ta davlat, 
jumladan, O‘zbekiston uyushgan a’zo 
sifatida ishtirok etmoqda.

Xalqaro konvensiyaga qo‘shilish 
natijasida mamlakatimizning savdo-
iqtisodiy salohiyatining yanada oshishi 
zaminida Jahon savdo tashkilotiga a’zo 
bo‘lishi yo‘lidagi ishlar jadallashadi. 
Xalqaro savdo masalalari, jumladan, 
eksport-import sohasining ajralmas qismi 
bo‘lmish metrologiya sohasida xalqaro 
hamkorlik sezilarli darajada kengayadi, 
mavjud texnik to‘siqlar kamayadi. 

O‘zbekiston Respublikasining Xalqaro 
metrik Konvensiyaga qo‘shilishi orqali 
Xalqaro tarozi va o‘lchovlar Byurosining 
to‘laqonli a’zosi maqomi olinadi.

Xalqaro metrik Konvensiyaga qo‘shilish 
quyidagi imkoniyatlarni beradi:

– Tarozi lar va o‘ lchovlar Bosh 
konferensiyasi yig‘ilishlarida ishtirok etish 
va ovoz berish, shuningdek, Tarozilar va 
o‘lchovlar Bosh qo‘mitasidagi saylovlarga 
o‘z nomzodlarini ilgari surish;

– konsultativ qo‘mitalari va Xalqaro 
taroz i  va o ‘ lchovlar  byuros in ing 
laboratoriyalaridagi ilmiy va texnik 
faoliyatda ishtirok etish;

– xodimlarni Xalqaro tarozi va 
o‘lchovlar byurosiga uzoq muddatli malaka 
oshirish va stajirovka o‘tash uchun xizmat 
safariga yuborish;

– a’zo davlatlar o‘rtasidagi navbat 
asosida Byuro laborator iyalar ida 
etalonlarni qo‘shimcha xarajatlarsiz 
kalibrlashdan o‘tkazish.

Mazkur Konvensiyaga qo‘shilish 
O‘zbekistonda o‘tkazilgan o‘lchashlar 
natijalarining xalqaro darajada tan 
olinishiga erishish hamda savdo va 
eksport salohiyatini yanada oshirishga 
xizmat qiladi.

Qonun loyihasi deputatlar tomonidan 
qabul qilindi va Senatga yuborildi. 

“Xalq so‘zi”.

O‘zbekiston – Ozarbayjon Birinchi 
parlamentlararo forumi O‘tkaziladi

Unda O‘zbekiston Respublikasi Oliy 
Majlisi va Ozarbayjon Respublikasi 
Mil l iy Mejl isi  a’zolari  hamda ikki 
mamlakatning Yoshlar parlamentlari 
vakillari ishtirok etadi.

Ushbu anjumandan ko‘zlangan 

Shu yilning 1-2-iyul kunlari 
qadimiy va go‘zal Xiva 
shahrida “Yangi ufqlarni izlab: 
muloqotdan hamkorlikdagi 
harakatlargacha” mavzuida ilk 
bor O‘zbekiston – Ozarbayjon 
parlamentlararo forumi 
o‘tkaziladi.

maqsad parlamentlararo hamkorlikni 
kengay t i r i sh ,  qonun  i j odko r l i g i 
va par lament  nazorat i  sohasida 
tajriba almashish, shuningdek, oliy 
darajada er ishi lgan kel ishuvlarni 
amalga oshirishga ko‘maklashishdan 
iborat. 

Forum yakunlari bo‘yicha strategik 
sheriklikni yanada mustahkamlash, 

ustuvor sohalarda ikki tomonlama 
hamkorlikni kengaytirish, shuningdek, 
qo‘shma tashabbuslarni samaral i 
amalga oshirish bo‘yicha huquqiy 
a s o s l a r n i  t a k o m i l l a s h t i r i s h g a 
qaratilgan yakuniy hujjat qabul qilish 
nazarda tutilgan.

“Xalq so‘zi”.

Xabar

IstiQbolli 
Hamkorlik namunasi

Mamlakatimizda yil yakuniga qadar 12 ta quyosh va 4 ta shamol elektr stansiyasi, 12 ta energiya saqlash tizimi ishga tushiriladi.

Tadbir

“UzIME – 2025” xalQaro 
sanoat kO‘rgazmasi
Poytaxtimizdagi “O‘zekspomarkaz” ko‘rgazmalar majmuasida 

sanoat sohasidagi yirik va nufuzli tadbirlardan biri – “UzIME – 
2025” xalqaro sanoat ko‘rgazmasi ochildi.

Akmal MUHAMMADOV olgan suratlar.

1

Andi jon v i loyat ida mahal la lar 
infratuzilmasini shakllantirish uchun 
“Obod mahalla” dasturiga muvofiq 
iqt isodiy-i j t imoiy j ihatdan sharoit i 
og‘ir hududlar tanlab olindi. Deylik, 
Baliqchidagi Zulfiqor mahallasida 2300 
nafar aholi istiqomat qiladi. Bu manzilda 
deyarli barcha yo‘nalishda muammolar 
to‘planib qolgandi. Ishsizlik, kambag‘allik, 
kommunal sohalardagi masalalar 
yechimini kutib turgandi. 

– Mahallamizdagi yo‘llar abgor, 
elektr ta’minotida esa uzilishlar ko‘p 
kuzatilardi, – deydi shu mahallada 
yashovchi Ibrohimjon Qamchiyev. 
– Dastlab yo‘lga e’tibor qaratildi. 6 
kilometrdan iborat asosiy yo‘lga asfalt 
yotqizilgach, transport vositalarning erkin 
harakatlanishi uchun qulaylik yaratildi. 
Yo‘l chetidan piyodalar uchun alohida 
yo‘lak qurilishi esa ota-onalarning 
xursandchiligiga sabab bo‘ldi. Boisi 
endi ularning farzandlaridan ko‘ngli 
to‘q: maktabga bemalol, xavotirsiz borib 
keladi. Qisqa vaqt ichida mahallamiz eng 
namunali hududlardan biriga aylandi.

– Yo‘lning ikki chetiga tok ekilib, 
so‘ritoklar qurib berildi, – deydi tadbirkor 

Zuhraxon Ashurmatova. – Tomorqamiz 
katta bo‘lgani uchun yiliga 50 – 60 million 
so‘m daromad olamiz. Ko‘chamizga 
ekilgan toklar kelgusida qo‘shimcha 
daromad manbaiga aylanadi. Hisob-
kitobimizga ko‘ra, uzum hosilidan bir 

yilda 10 million so‘mgacha daromad 
olsa bo‘larkan. Vaholanki, bu yer bir 
umr foydalanilmay, bekor yotgandi. 
Bir kaft maydon shuncha daromad 
berishini bilib, tomorqamizdan ham 
unumli foydalanishga kirishdik. Xullas, 
hovl imizning o‘zi  katta daromad 
manbaiga aylandi.

– Hududning ichimlik suvi bilan 
ta’minlanganlik darajasi 70 foizdan 

oshmasdi, – deydi “Andijon suv ta’minoti” 
AJ xodimi Marhaboxon Nasriddinova. – 
Ayrim ko‘chalarda yashovchi aholi suvni 
ma’lum masofadan tashib kelishiga 
to‘g‘ri kelardi. Hududda ichimlik suvi 
ta’minotiga doir muammolarning ijobiy 
yechimini ta’minlash maqsadida 10,5 
km. masofaga yangi suv quvuri tortilib, 
1 ta quduq ishga tushirildi. Har bir 
xonadonga suv jo‘mraklari o‘rnatildi. 
Amalga oshirilgan loyiha ishlaridan so‘ng 

obi-hayot bilan ta’minlanganlik darajasi 
85 foizga yetkazildi. 

– Inson hayotida suvning ahamiyati 
katta, – deydi shu mahallada istiqomat 
qiluvchi Ozodaxon Ahmedova. – Elektr 
energiyasida uzilish bo‘lsa, darrov 
sham yoqamiz. Tabiiy gaz bo‘lmay 
qolsa, o‘tindan foydalanish mumkin. 
Suv bo‘lmasa-chi? Uning muqobili 
yo‘q-ku! Shu bois suv ta’minotiga 
doir qurilish ishlaridan xursandmiz. 
Yaqin-yaqinda ham suvni qo‘shni 
ko‘chalardan tashib kelardik. Endi 
bo‘lsa suv jo‘mraklari xonadonimizga 
o‘rnatib berildi. Undagi suv hisoblash 
uskunalarining ham afzallik jihatlari 
ko‘p. U orqali nafaqat suvni, balki 
u uchun to‘lanadigan pulni ham 4-5 
barobar iqtisod qilsak bo‘ladi. 

Mahallada elektr ta’minoti bilan 
bog‘liq muammolar ham bartaraf etildi. 
Buning uchun ikkita yangi transformator, 
100 ta eski simyog‘och o‘rniga yangi 

temir-beton ustunlar o‘rnatilmoqda.
– Mahallamizda aholi bandligini 

ta’minlash, doimiy daromad manbaiga 
ega qilish, kambag‘allikdan chiqarish 
bo‘yicha ham samarali ishlar yo‘lga 
qo‘yilgan, – deydi Zulfiqor mahallasi 
raisi Obidjon Qosimov. – Tomorqachilik, 
d e h q o n c h i l i k  v a  c h o r v a c h i l i k 
yo‘nalishlarida yangicha usullarni 
joriy etishga kirishdik. Buning uchun 
viloyatdagi namunali mahallalarda 
bo‘lib, tajriba o‘rgandik. Tadbirkorlikni 
qo‘llab-quvvatlash orqali yangi ish 
o‘rinlari tashkil etishga erishyapmiz. 
Masalan, mahalladoshimiz Mohiro‘yo 
Soyibnazarovaga moliyaviy ko‘mak 
berish orqali 20 nafar xotin-qiz bandligi 
ta ’min landi .  Ular  tayyor layotgan 
tikuvchilik mahsulotlari ichki bozorda 
xaridorgir. 

– Ushbu korxonaning aynan 
mahallamizda tashkil etilgani ayni 
muddao bo‘ ldi ,  – deydi t ikuvchi 
Sohibaxon Tillayeva. – Ilgari faqat dalada 
ishlab, daromad topish mumkin edi. Hozir 
qulay sharoitlarga ega sexda doimiy ish 
o‘rniga egamiz. Oylik maoshimiz ham 
chakki emas.

Tahlillarga ko‘ra, so‘nggi ikki yilda 
ushbu mahallada kambag‘al va ijtimoiy 
nochor oilalar soni 50 foizga qisqargan. 
Bu esa yurtdoshlarimizning ijtimoiy 
faolligi, o‘z mahallasi, el-yurt taqdiriga, 
kelajagiga daxldorlik hissi tobora ortib 
borayotganini ko‘rsatadi.

Saminjon HUSANOV
(“Xalq so‘zi”).

Obod manzilga aylanayotgan “Zulfiqor”
Bugun mamlakatimizda mahallalar qiyofasi yangilanib bormoqda. 

Ko‘p qavatli uylar, ko‘cha va yo‘laklar ta’mirlanib, hududlar 
obodonlashtirilmoqda. Fuqarolarning o‘zini o‘zi boshqarish organlari 
vakolatlarining kengaytirilgani esa turli masalalarni joylarning o‘zida hal 
etish, hamyurtlarimiz faolligini oshirishda muhim omil bo‘lmoqda.

Intilish

bo‘ylarida
Sirdaryo

Tunda ham “quyosh” 
charaqlagan  ko‘chalar

Xalqaro ahamiyatga ega bo‘lgan umumiy 
foydalanishdagi avtomobil yo‘llarining Sirdaryo 
viloyatidagi aholi yashash punktlaridan o‘tgan 
qismini yoritishda quyosh panellaridan foydalanish 
hajmi oshib bormoqda.
Yaqinda “M-34” “Toshkent – Dushanbe” avtoyo‘lining 121 

– 130 kilometrlari oralig‘iga ana shunday elektr hosil qiluvchi 
uskunalar o‘rnatildi. Bundan oldin esa mazkur avtoyo‘lning 81 
– 83 kilometrlari oralig‘ini ayni energiya manbai bilan yoritish 
yo‘lga qo‘yilgan edi. Tez orada “A-376” avtomobil yo‘lining 
224 – 229 kilometri oralig‘idagi aholi yashash punktiga ham 
quyosh panellari joylashtiriladi.

– Endilikda umumiy foydalanishdagi avtomobil yo‘llari 
qurilishi bilan bog‘liq loyihalarda ayni avtoyo‘llarning tungi 
yoritilishga zarurat bo‘lgan barcha qismiga quyosh panellari 
o‘rnatish nazarda tutilyapti, – deydi Sirdaryo avtomobil 
yo‘llari bosh boshqarmasi ekspluatatsiya bo‘limi shu’ba 
boshlig‘i Yerlan Sheraliyev. – Negaki, ushbu muqobil energiya 
manbaining afzalliklari ko‘p. Avvalo, quyosh panellari tufayli 
yo‘l yoritkichlar tok bilan uzluksiz ta’minlanadi. Bir kunda 
to‘plagan quvvati bir necha tunga yetadi. Yoritish xarajati 
sezilarli darajada kamayadi. Muhimi, transport vositalari va 
piyodalar harakati xavfsizligi ta’minlanadi.

O‘zbekiston Respublikasi Oliy Majlisi Qonunchilik 
palatasi Xalqaro ishlar, mudofaa va xavfsizlik masalalari 
qo‘mitasining a’zosi Gulchehra Tojiboyevaga padari 
buzrukvori

SADRIDDIN otaning
vafoti munosabati bilan chuqur hamdardlik izhor etadi.

Chekka tumanda yuqori 
texnologiyali jarrohlik 
amaliyotlari

Xovos tumani tibbiyot birlashmasida yangi 
laparoskopik uskuna ishga tushirildi. Natijada 
yuqori texnologik jarrohlik amaliyotlarini o‘tkazish 
imkoniyati paydo bo‘ldi. Ikki nafar shifokor 
laparoskopik uskuna vositasidagi amaliyotlarni 
bajarish bo‘yicha maxsus qayta tayyorlov kurslarida 
o‘qidi hamda amaliy malakaga ega bo‘ldi.
– Yangi tibbiy uskuna tufayli bemorlarga katta qulaylik 

yaratildi, – deydi Xovos tumani tibbiyot birlashmasi bosh 
shifokori Maqsatulla Narzullayev. – Gap shundaki, avval 
bunday uskuna orqali qilinadigan amaliyotlar asosan viloyat 
markazida bajarilar edi. Uzoq yo‘l, ortiqcha xarajat, navbatda 
turish va boshqa ovoragarchiliklarga endi barham berildi. 
Qolaversa, bemorlar amaliyotdan keyingi tiklanish jarayonini 
ham tibbiyot birlashmamizning jarrohlik bo‘limida o‘tkazish 
imkoniyatiga ega bo‘ldi.

E’tiborlisi, laparoskopik uskuna muassasaning ichki 
mablag‘lari hisobidan sotib olindi. Hozirgacha uning yordamida 
54 ta laparoskopik xoletsistektomiya, 1 ta diagnostik 
laparoskopiya hamda 2 ta oyoq amputatsiyasi kabi yuqori 
texnologiyali jarrohlik muolajasi bajarildi.

Ma’lum qilinishicha, Xovos tumanida endourologiya, 
angioxirurgiya va proktologiya yo‘nalishidagi yuqori tibbiy 
texnologiyali jarrohlik amaliyotlarni amalga oshirish ham 
rejalashtirilgan.

Kutubxonachisiz 
kutubxona

Guliston tumani ixtisoslashtirilgan maktab-
internatida mo‘jaz kutubxona ishga tushdi. Ya’ni 
ixchamgina yangi ziyo maskani muassasaning 
asosiy binosiga kirish hududida barpo etildi. 

–  Y a n g i 
kutubxonamizni ata
yin maktab hovlisiga 
joylashtirdik, – deydi 
m a k t a b - i n t e r n a t 
direktori G‘olibjon 
Bozorov. – Bundan 
ko‘zlangan maqsad 
– o‘quvchilarimizning 
m u t o l a a  b i l a n 
shug‘ullanishi uchun 

yanada qulay sharoit yaratish. Endi maktabda o‘quvchilar 
bir soatlik katta tanaffus paytida ham kitob o‘qishi mumkin 
bo‘ladi. Shuningdek, ular darsdan tashqari xohlagan vaqtda 
kutubxonadan foydalanish imkoniyatiga ega. 

Bu yerda o‘quvchidan kutubxonaga a’zolik guvohnomasi 
so‘ralmaydi. Qolaversa, unda kutubxonachi xizmat 
ko‘rsatmaydi. O‘quvchi xohlagan adabiyotni o‘zi olib, 
kutubxona atrofidagi o‘rindiqlarda mutolaa qilgach yana joyiga 
qo‘yib ketadi. Kutubxona fondi 1000 nusxa bo‘lib, 300 nafar 
o‘quvchiga xizmat qiladi. 

Darvoqe, maktab-internatning asosiy kutubxonasida 10 
mingga yaqin kitob, ko‘plab elektron ko‘rinishdagi adabiyotlar 
hamda multimedia mahsulotlari mavjud. 

Ahmadali ShERNAZAROV
(“Xalq so‘zi”).

Albatta, o‘zgarishlar o‘z-o‘zidan 
amalga oshmaydi. Barcha jabhada 
kechayotgan keng ko‘lamli islohotlar, 
yangilanishlarni tizimli va yanada 
jadalroq davom ettirish katta kuch-
g‘ayrat, idrok va qat’iyat talab qiladi. 
Davlatimiz rahbari ushbu tarixiy 
jarayonda ana shunday yuksak sifatlarni 
namoyon etyapti. Olib borilayotgan 
islohotlar doimo davlatimiz, hukumatimiz 
diqqat markazida. Shu yilning 16-iyun 
kuni Prezidentimiz Shavkat Mirziyoyev 
raisl igida islohotlar nati jadorl igi, 
hududlarda ishlarning borishi va 
aholini qiynayotgan masalalar tahlili 
bo‘yicha navbatdagi videoselektor 
yig‘ilishi o‘tkazilgani va muhokama 
qilingan masalalar yuzasidan Bosh 
vazir, Hukumat a’zolari hamda hokimlar 
axborot bergani ham fikrimizning yaqqol 
tasdig‘idir. 

Yig‘ilishda bildirilgan fikrlardan 
chiqargan dastlabki va asosiy xulosamiz 
shuki, tanqid qilingan kamchiliklar, 
xatolar O‘zbekiston Liberal-demokratik 
partiyasi birinchi navbatda e’tibor 
qaratishi lozim bo‘lgan masalalarga 
aylanishi  lozim. Part iyamizning 

saylovold i  dastur ida ham xalq 
manfaatlariga xizmat qiluvchi, inson 
qadrini ulug‘laydigan va adolatl i 
boshqaruvni ta’minlovchi tizim yaratish 
ustuvor maqsadlardan biri sifatida 
belgilangan. Bu esa islohotlarning 
natijadorligini ta’minlash, ijro intizomini 
kuchaytirish orqali amalga oshiriladi.

D a v l a t  r a h b a r i  m a h a l l i y 
tashkilotlarning mustaqil harakat qilishga 
layoqatsizligi, aholi murojaatlariga 
yetarlicha e’tibor berilmayotgani, ijtimoiy 
tarmoqlarda norozilik ruhidagi chiqishlar 
paydo bo‘layotgani, sud qarorlarining 
ijrosidagi kechikishlar kabi masalalarga 
e’tibor qaratdi. Bu tanqidiy fikrlar 
“O‘zbekiston – 2030” strategiyasini 
to‘liq amalga oshirish mas’uliyatini 
zimmasiga olgan yetakchi siyosiy kuch 
O‘zLiDePga ham bevosita taalluqlidir. 
Xususan, partiyamiz insonning haq-
huquqlari va erkinliklarini ta’minlash 
davlat siyosati, barcha davlat organlari 
faoliyatining eng ustuvor maqsadi 
bo‘lishi kerak, degan prinsipga tayanadi. 
Saylovoldi dasturimizda “Davlat 
organlari xalqqa xizmat qilishning 
samarali vositasi bo‘lishi shart”, degan 
vazifa ham belgilab qo‘yilgan. Endilikda 
partiyamizning Qonunchilik palatasidagi 
fraksiyasi mahalliy Kengashlardagi 

deputatlarimiz orqali tilga olingan 
muammolarga  yanada ko ‘p roq 
diqqat qaratishi lozim. Har bir masala 
bo‘yicha jo‘yali yechim taklif etishi va 
hududdagi rahbarlar faoliyatini tizimli 
nazorat qilib borishi zarur. Hal qilinishi 
kechiktirilayotgan har bir masala ortida 
insonlar taqdiri, yurtdoshlarimiz manfaati 
turganini unutmasligimiz kerak.

Majlisda ma’lum qilinganidek, joriy 
yil yakuniga qadar 26,5 mlrd. dollarlik 
investitsiya jalb etilishi va 3,3 mlrd. 
dollar qiymatidagi 35 ta yirik loyiha ishga 
tushirilishi rejalashtirilmoqda. Bu raqamlar 
katta iqtisodiy salohiyatdan darak beryapti. 
Shuning barobarida ularning hayotga 
tatbiq etilishi ko‘p jihatdan mahalliy 
darajadagi boshqaruv organlari sa’y-
harakatlariga bog‘liq. Albatta, iqtisodiyotni 
erkinlashtirish, investitsiyaviy muhitni 
yaxshilash va xususiy mulkni himoya 
qilishni dasturiy maqsadlari etib belgilagan 
O‘zLiDeP mazkur ishlardan chetda 
turolmaydi. Partiyamiz deputatlari, 
faollari o‘z hududlarida investitsiyaviy 
muhit, tadbirkorlikni qo‘llab-quvvatlash, 
soliq imtiyozlari va infratuzilma 
masalalarida vaziyatni chuqur tahlil 
qilishi, sarmoyadorlar uchun qulay muhit 
yaratilishiga xizmat qiluvchi tashabbuslarni 
o‘rtaga tashlashi, shubhasiz. 

Eskicha ish uslublaridan voz 
kechish, yangi yondashuvlarni joriy 
etish mamlakatimizda olib borilayotgan 
islohotlarning muhim tarkibiy qismidir. 
Davlatimiz rahbari i lgari surgan 
yangiliklardan yana biri – tuman va 

shahar darajasida boshqaruv tizimini 
tubdan isloh qilish, ya’ni hokimliklarga 
qo‘shimcha vakolatlar berish, ularga 
tegishli sohalar bo‘yicha o‘z shtat 
tarkibini mustaqil shakllantirish va 
hududni  r ivo j lan t i r i sh  bo ‘y icha 
mas ’u l i ya t in i  kuchay t i r i sh .  Bu 
yo‘nalishda partiyamizning vazifasi 
– belgilangan tuman va shaharlarda 
yangi boshqaruv modeli qanday 
ishlayotgani, uning ijtimoiy va iqtisodiy 
natijalari qanday namoyon bo‘layotgani 
bo‘yicha kuchli jamoatchilik nazoratini 
olib borish. Fraksiyamiz a’zolari esa 
ushbu islohotning huquqiy poydevorini 
mustahkamlashi, amaliy jihatlarini 
takomillashtirishda tegishli normativ-
huquqiy hujjatlar loyihalari va deputatlik 
so‘rovlari orqali faol ishtirok etishi 
maqsadga muvofiq.

Fuqarolarni qiynayotgan salbiy 
holatlar – xalq qabulxonalarining 
e s k i c h a  i s h l a s h  t a r z i ,  a y r i m 
davlat idoralari mas’uliyatsizl igi, 
murojaatlarning idoralar o‘rtasida 
“ a y l a n t i r i l i s h i ”  o d a m l a r n i n g 
haqli e’tiroziga sabab bo‘lmoqda. 
Prezidentimiz tomonidan taklif etilgan 
“Xalq nazorati” elektron platformasi 
va Xalq qabulxonalarining mutlaqo 
yangi shaklda ish boshlashi, ularga 
hokimning bevosita rahbarlik qilishi 
aholi bilan ochiq muloqotni tubdan yangi 
bosqichga olib chiqadi. Aholining turli 
qatlam vakillari bilan muloqot bobida 
katta tajriba to‘plagan partiyamiz bu 
tizimning samaradorligini ta’minlash 

uchun doimiy ravishda aholi fikrini 
o‘rganib, monitoring yuritishi va tahliliy 
ma’lumotlarni hukumatga yetkazish 
bo‘yicha jonbozlik ko‘rsatishi darkor.

Prezidentimiz aholi bandligini 
ta’minlash, kambag‘allikni qisqartirish, 
agrosanoatni rivojlantirish, oziq-
ovqat xavfsizligi, jamoat transporti, 
yo‘l harakatini yaxshilash borasida 
ham bir qancha ustuvor vazifalarni 
belgilab berdi. Ular partiya saylovoldi 
d a s t u r i d a g i  m a q s a d l a r  b i l a n 
mushtarakligini ta’kidlash zarur. Demak, 
bu vazifalarni bajarish uchun butun 
kuch-imkoniyatlarimizni safarbar 
etishimiz talab qilinadi. O‘zLiDeP 
joylardagi muammolarni aniqlash va hal 
qilinishiga ko‘maklashish, jamoatchilik 
fikrini o‘rganish borasidagi faoliyati 
samaradorligini keskin oshirishi zarur. 
Davlat organlari faoliyatini baholash 
orqali xalq va hukumat o‘rtasidagi haqiqiy 
muloqot ko‘prigini barpo etmog‘i kerak.

Partiyamizning quyi bo‘g‘inlaridan 
tortib, parlament quyi palatasidagi 
fraksiyamizgacha mas’uliyatni chuqur 
his etib, Prezidentimiz boshchiligida 
o‘tkazilgan yig‘ilishda belgilangan 
chora-tadbirlar ijrosiga kirishishi darkor. 
Hozirda O‘zLiDeP vazifalar bajarilishi 
bo‘yicha jamoatchilik nazoratini amalga 
oshirish, bu boradagi holatni uzluksiz 
monitoring qilishni boshladi. 

Aktam HAITOV,
Oliy Majlis 

Qonunchilik palatasidagi
O‘zLiDeP fraksiyasi rahbari.

XalQ va davlat O‘rtasida muloQot 
kO‘prigi yanada mustaHkamlanadi

Yangi O‘zbekistondagi yangilanishlar, ijobiy o‘zgarishlar mohiyatini 

Prezidentimiz tashabbusi bilan hayotga tatbiq qilina boshlangan 

“Islohot – islohot uchun emas, avvalo inson uchun” tamoyili tashkil 

etadi. Pirovard maqsad – xalqimizni o‘z hayotidan rozi qilish.

Mulohaza

Ko‘rgazmada Xitoyning 
yetakchi uskuna ishlab 
chiqaruvchilari, texnologiya 
p rovayde r l a r i  hamda 
investitsiya kompaniyalari 
faol ishtirok etmoqda.

O‘zbekiston tomonidan 
ko‘rgazmada 500 dan 
ziyod tadbirkorlar, sanoat, 
i s h l a b  c h i q a r u v c h i 
k o r x o n a  r a h b a r l a r i , 
sohaga aloqador uyushma 
hamda agentliklar vakillari 
qatnashmoqda.

Yurtimiz ishbilarmonlari 
mashhur Xitoy kompaniyalari bilan 
“V2V” shaklida qator muzokaralar 
o ‘ t kaz ib ,  qo ‘shma loy iha la r, 
sanoat kooperatsiyasi va logistika 
sohalaridagi istiqbolli hamkorlikni 
muhokama qilmoqda.

“Xalq so‘zi”.

Mazkur ko‘rgazma O‘zbekiston 
bozoriga chet el kompaniyalari va 
korxonalarini jalb qilish, sanoat 
kooperatsiyasi, ilg‘or texnologiyalar 
va invest i ts iyaviy hamkorl ikni 
rivojlantirishga qaratilgan yirik 
mintaqaviy plat forma si fat ida 
tadbirkorlar uchun yangi imkoniyatlar 
eshigini ochadi.

O‘zbekiston vakili – IHTning 
mustaqil doimiy komissiyasi a’zosi

Ovoz berish nat i ja lar iga 
ko‘ra O‘zbekiston vakili – Inson 
huquqlari bo‘yicha O‘zbekiston 

Mil l iy markazi direktorining birinchi 
o‘rinbosari, professor Mirzatillo Tillaboyev 
uch yil muddatga IHT Inson huquqlari 
bo‘yicha mustaqil doimiy komissiyasiga a’zo 
etib saylandi.

Ushbu  voqea  O ‘zbek i s tonn ing 
inson huquqlari sohasidagi xalqaro 
diplomatiyada egallagan mavqei tobora 
o‘sib borayotganini yana bir bor tasdiqlaydi 
va mamlakatimizning ko‘p tomonlama 
hamkorlik, islomiy birdamlik hamda asosiy 
erkinliklarni himoya qilish prinsiplariga 
sodiqligini namoyish etadi. Bundan 
tashqari, ushbu natija O‘zbekistonning 
inson huquqlari bo‘yicha xalqaro institutlar 
bilan o‘zaro hamkorligidagi muhim bosqich 
bo‘lib, IHTga a’zo davlatlarning mamlakatda 
amalga oshir i layotgan is lohot larga 
ishonchidan dalolat beradi.

Inson huquqlari bo‘yicha mustaqil 
doimiy komissiya IHTning inson huquqlari 
sohasidagi  asosiy  eksper t  organi 
hisoblanadi. Ushbu komissiya 2011-yilda 
tashkil etilgan bo‘lib, uch yil muddatga 
saylanadigan 18 a’zodan iborat. Komissiya 
IHTga keng ko‘lamli masalalar, jumladan, 
fuqarolik va siyosiy huquqlar, ijtimoiy 
adolat, ozchiliklar huquqlarini himoya 
qilish, ayollarning huquq va imkoniyatlarini 
kengaytir ish, diniy bag‘r ikenglik va 
insonparvarlik muammolari bo‘yicha 
maslahatlar beradi.

Inson huquqlari bo‘yicha mustaqil 
doimiy komissiya o‘z faoliyatida IHT Nizomi 
va IHTning Inson huquqlari bo‘yicha 

Qohira deklaratsiyasiga amal qiladi. Islom 
qadriyatlarini inson huquqlari sohasidagi 
umume’tirof etilgan xalqaro normalar bilan 
uyg‘unlashtirishga intiladi.

O‘zbekiston vakili – Inson huquqlari 
bo‘yicha O‘zbekiston Mill iy markazi 
direktori, akademik Akmal Saidov 2018 – 
2021-yillarda ilk bor IHT Inson huquqlari 
bo‘yicha mustaqil doimiy komissiyasi 
a’zoligiga saylangan. Akmal Saidov 
2019-yilda Inson huquqlari bo‘yicha mustaqil 
doimiy komissiyaga raislik qilgan va o‘sha 
yili Toshkentda ushbu komissiyaning yoshlar 
huquqlariga bag‘ishlangan 6-yillik seminari 
o‘tkazilgan edi.

Inson huquqlari bo‘yicha O‘zbekiston 
Mil l iy markazi direktorining birinchi 
o‘rinbosari Mirzatillo Tillaboyev Inson 
huquqlari bo‘yicha milliy strategiyani 
ishlab chiqish va amalga oshirish, inson 
huquqlari bo‘yicha ta’limni rivojlantirishni 
muvofiqlashtirish, xalqaro va mintaqaviy 
tashkilotlar bilan hamkorlik qilishda muhim 
rol o‘ynagan. Uning Inson huquqlari bo‘yicha 
mustaqil doimiy komissiya a’zoligiga 
saylanishi bir vaqtning o‘zida kasbiy 
tajribasining e’tirofi va O‘zbekistonning 
milliy tajribasini islom dunyosi maydonida 
taqdim etish hamda inson huquqlari bo‘yicha 
dolzarb kun tartibini shakllantirishga hissa 
qo‘shish uchun strategik imkoniyat hamdir.

IHT Tashqi ishlar vazirlari kengashining 
51-sessiyasi qarorida Inson huquqlari 
bo‘yicha mustaqil doimiy komissiya 
fao l iya t in ing us tuvor  yo ‘na l ish lar i 
belg i land i .  Bu o ‘ r inda,  jumladan, 
Falastin xalqi huquqlarini himoya qilish, 
islomofobiyaga qarshi kurashish, ayollar 

va bolalar huquqlarini ilgari surish, diniy 
bag‘rikenglikni ta’minlash, dunyoda sodir 
bo‘layotgan voqealarga insonparvarlik bilan 
munosabatda bo‘lish masalalari haqida so‘z 
boradi.

Yangi texnologiyalarni huquqiy tartibga 
solishga alohida e’tibor qaratilib, Sun’iy 
intellektni tartibga solish prinsiplari va 
inson huquqlarini himoya qilish to‘g‘risidagi 
Jidda deklaratsiyasi qabul qilindi. Ushbu 
deklaratsiya islom dunyosida bunday 
turdagi ilk hujjatdir.

Sessiya qarorida aks etgan muhim 
voqealar qatorida 2024-yil iyun oyida 
O‘zbekiston tomonidan tashkil etilgan Inson 
huquqlari bo‘yicha IV Samarqand forumi 
ham alohida qayd etildi. Forum misolida 
mamlakatimiz inson huquqlari bo‘yicha 
global muloqotni rivojlantirishga o‘z munosib 
hissasini qo‘shganligi ta’kidlangan.

O‘zbekistonning a’zoligi IHT komissiyasi 
faoliyatiga Markaziy Osiyo mintaqasi 
tomonidan ham munosib hissa qo‘shilishi 
imkonini beradi. Bu voqelik, shuningdek, 
IHTga a’zo davlatlar bilan qonunchilikni 
takomillashtirish, institutsional rivojlanish, 
inson huquqlariga asoslangan boshqaruv 
va ta’lim kabi sohalarda hamkorlikni 
chuqurlasht ir ish uchun qo‘shimcha 
imkoniyatlar ochadi. 

Inson huquqlari bo‘yicha mustaqil doimiy 
komissiyaning to‘laqonli a’zosi sifatida 
O‘zbekiston dolzarb tashabbuslarni ilgari 
surish va umumiy qadriyatlarga asoslangan 
konstruktiv muloqot uchun yanada salmoqli 
platformaga ega bo‘ladi.

“Dunyo” AA.
Istanbul

oshirgan. Bu esa mintaqada allaqachon 
iqlim o‘zgarishidan jiddiy jabr ko‘rayotgan 
qishloq xo‘jaligi va suv ta’minotini xavf 
ostiga qo‘yishi mumkinligidan ogohlantirish 
bildirilgan edi. 

Markaziy Osiyo – iqlim o‘zgarishining 
ta ’s i r in i  eng ko ‘p  h is  q i layotgan 
mintaqalardan. Orol dengizining qurishi, 
muzliklarning erishi, suv tanqisl igi, 
cho‘llanish va ekstremal havo hodisalarining 
ko ‘pay i sh i  m in taqan ing  ba rqa ro r 
rivojlanishiga jiddiy tahdid solmoqda. Bu 
muammolar iqtisodiyot, ijtimoiy hayot va 
ekologiyaga salbiy ta’sir ko‘rsatib, mintaqa 

davlatlaridan zudlik bilan choralar ko‘rishni 
talab etadi. Iqlim o‘zgarishining asosiy 
muammolari, avvalo, suv tanqisligida 
ko‘riladi. Markaziy Osiyo suv resurslariga 
boy bo‘lmagan hudud.

Iqlim o‘zgarishi muzliklarning erishi va 
yog‘ingarchilik miqdorining kamayishiga 
ol ib kel ib, suv tanqisl igini  yanada 
kuchaytirmoqda. Bu qishloq xo‘jaligi, 
sanoat va aholining suv bilan ta’minlanishiga 
jiddiy ta’sir ko‘rsatadi. Cho‘llanish va 
yerlarning degradatsiyasi: iqlim o‘zgarishi 
va yerdan noto‘g‘ri foydalanish cho‘llanish 
jarayonini tezlashtirmoqda. Bu qishloq 
xo ‘ ja l ig i  yer la r in ing  hos i ldor l ig in i 
pasaytirib, chorvachilik va dehqonchilik 
bilan shug‘ullanuvchi aholining hayotiga 
salbiy ta’sir ko‘rsatadi. Iqlim o‘zgarishi 
ekstremal havo hodisalarining, jumladan, 
qurg‘oqchilik, suv toshqinlari, sellar va kuchli 
shamollarning ko‘payishiga olib kelmoqda. 
Bunday hodisalar iqtisodiyotga katta zarar 
yetkazib, aholining hayoti va salomatligiga 
xavf tug‘diradi. Ekologik muammolar: iqlim 
o‘zgarishi bioxilmaxillikning yo‘qolishi, 
o‘simlik va hayvonot dunyosining kamayishi, 
o‘rmonlarning degradatsiyasi hamda 
ekologik muvozanatning buzilishiga olib 
kelmoqda.

Markaziy Osiyo davlat lar i  iq l im 
o‘zgarishining ta’sirini kamaytirish va 
barqaror rivojlanishni ta’minlash uchun 
qator choralarni ko‘rishi kerak. Suvdan 
samarali foydalanish, suvni tejaydigan 
texnologiyalarni joriy etish, sug‘orish 
tizimlarini modernizatsiya qilish va suv 
xo‘jaligini boshqarishning innovatsion 
usullarini qo‘llash zarur. Shuningdek, 
transchegaraviy suv resurslarini boshqarish 
bo‘yicha mintaqaviy hamkorlikni kuchaytirish 
lozim. 

Cho‘llanishga qarshi kurashish uchun 
daraxt ekish, yerlarni tiklash, o‘rmonlarni 
ko‘paytirish va yerdan foydalanishning 
barqaror usullarini joriy etish maqsadga 
muvofiq. Energiya samaradorligini oshirish 
va qayta tiklanuvchi energiya manbalaridan 
foydalanishni kengaytirish orqali issiqxona 
gazlari chiqindilarini kamaytirish mumkin. 
Bu quyosh, shamol, gidroenergiya va 
biomassadan foydalanishni rag‘batlantirishni 
o‘z ichiga oladi. Qishloq xo‘jaligida iqlimga 
moslashuvchan usullarni qo‘llash, kam suv 
talab qiladigan ekinlarni yetishtirish, yerlarni 
muhofaza qilish va organik dehqonchilikni 
rivojlantirish, qishloq xo‘jaligi mahsulotlarini 
qayta ishlash va sotishning samarali 
tizimlarini yaratishga ehtiyoj sezilmoqda. 

Aholini iqlim o‘zgarishining oqibatlariga 

tayyorlash, ekstremal havo hodisalariga 
qarshi kurashish, suv toshqinlaridan 
himoyalanish va qurg‘oqchilikka qarshi 
choralar ko‘rishga chorlash eng ustuvor 
vazifalardan hisoblanadi. 

Dunyo aholisi sonining o‘sishi, oziq-ovqat 
mahsulotlari iste’moli oshayotgani, sug‘orma 
dehqonchilik, iqlim isishi va iqtisodiy 
rivojlanish birgalikda dunyoda suv zaxiralari 
kamayishiga olib kelmoqda. 

Jahondagi 400 ta mintaqa yoki 

hududda hozir suv o‘ta taqchil. Bu boradagi 
tadqiqotlarni e’lon qilgan Jahon zaxiralari 
institutiga ko‘ra, suv yetishmasligi sabab 
mil l ionlab odamlar boshqa joylarga 
ko‘chishga majbur bo‘lishi, urushlar va 
siyosiy notinchliklar yuzaga kelishi mumkin. 

Dunyoda eng ko‘p chuchuk suv ekinlarni 
sug‘orish uchun ishlatiladi. Keyingi o‘rinda 
sanoat turadi. Bugun Yaqin Sharq, Hindiston, 
Pokiston, Botsvana, Eritreyada suv juda 
taqchil. Turkmaniston, O‘zbekiston va 
Qozog‘istonda suv taqchilligi seziladi. Chili 
hamda Turkiyaning qator mintaqalarida ham 
suv yetishmaydi. Xitoy va Rossiyada suv 
zaxiralari yetarli, ammo bu ikki mamlakat 
poytaxtlari – Pekin hamda Moskvada suv 
kam. Yevropada esa Italiya va Ispaniya 
bugun suv taqchilligi muammosiga yuz 
tutmoqda. Oxirgi yarim asrdan ko‘proq vaqt 
ichida yoki 1961 – 2020-yillar davomida 
dunyoda suv iste’moli 2 yarim baravar 
oshgan. Ayniqsa, qishloq xo‘jaligi ekinlarini 
sug‘orish uchun chuchuk suvning 67 foizi 
sarflanadi. 

BMTning Sahrolashishga qarshi 
konvensiyasiga ko‘ra, cho‘l va yarimcho‘l 
mintaqalaridagi ahvol hozirgidek davom 
etsa, 2030-yilga borib, dunyoda 24 
milliondan 700 milliongacha odam o‘z uy-
joylarini tashlab, boshqa yashaydigan joy 
izlashga majbur bo‘ladi.

Shu yil 20-iyun kuni Suv xo‘jaligi vazirligi 
huzuridagi Irrigatsiya va suv muammolari 
ilmiy-tadqiqot institutining 100-yilligiga 
bag‘ishlangan “Markaziy Osiyoning global 
ekologik va suv muammolarini hal qilishda 
ilmiy yondashuvlar” mavzuida xalqaro 
ilmiy-amaliy konferensiya o‘tkazildi. Unda 
20 dan ziyod mamlakatlardan 300 dan ortiq 
deputatlar, elchilar, vazirlar, olimlar, xalqaro 
tashkilotlar vakillari qatnashib, O‘zbekiston 
Prezidenti Shavkat Mirziyoyevning iqlim 
va suv muammolari bo‘yicha amalga 
oshirayotgan ishlarini yuksak baholashdi.

Iqlim o‘zgarishi va suv muammosi 
yuzaga kelishiga bir qator omillar sabab 
bo‘lmoqda: masalan, issiqxona gazlari 
chiqindilari. Ko‘mir, neft va gazdan 
foydalanish natijasida atmosferaga ko‘p 
miqdorda issiqxona gazlari chiqarilmoqda. 
O‘rmonlar issiqxona gazlarini yutib oladi 
va iqlimni muvozanatda saqlashga yordam 
beradi. O‘rmonlarning kesilishi esa iqlim 
o‘zgarishini tezlashtirmoqda. Yerdan noto‘g‘ri 
foydalanish, suvni isrof qilish hamda 
kimyoviy o‘g‘itlarni ko‘p ishlatish tuproqning 
degradatsiyasiga va iqlim o‘zgarishiga olib 
kelmoqda.

Davlatimiz rahbari Shavkat Mirziyoyev 
“Markaziy Osiyo – Xi toy” ikkinchi 
sammitida so‘zlagan nutqida ishtirokchilar 
e’tiborini mintaqamizdagi iqlim o‘zgarishi 
muammolariga qaratgani ham bejiz 
emas. Chunki mamlakatlarimiz barqaror 
taraqqiyotiga katta xavf tug‘diruvchi xatar, 
bu iqlim o‘zgarishlari oqibatlaridir. Xitoyning 
ilg‘or tajribasini keng joriy etish orqali 
bunday xatarlarni kamaytirish mumkin. 
Shuningdek, Xitoy tajribasi “yashil” kun 
tartibi va atrof-muhitni muhofaza qilish 
sohasidagi chora-tadbirlar samaradorligini 
sezilarli darajada oshirish imkonini ham 
beradi. 

B u  j a r a y o n d a  2 0 3 0 - y i l g a c h a 
mo‘ljallangan “Yashil” rivojlanish dasturini 
qabul qilish va uni amalga oshirishga 
imkon qadar tezroq kirishish muhim. Shu 
ma’noda, davlatimiz rahbari cho‘llanishga 
qarshi kurashish, degradatsiyaga uchragan 
yerlarni qayta tiklash, qurg‘oqchil va 
cho‘l hududlarda bioekologik barqarorlikni 
oshirish sohasida muloqot va sheriklik 
uchun bizning formatda Ekologik alyansni 
tuzishni taklif etdi. 

O‘zbekiston Respublikasi Prezidenti 
tomonidan ilgari surilgan “yashil” rivojlanish 
strategiyasi mamlakatimizning barqaror 
kelajagini ta’minlashda muhim ahamiyatga 
ega. Xo‘sh, Xitoyning “yashil” rivojlanishdagi 
muvaffaqiyat omillari nimada?

Xitoy so‘nggi yillarda “yashil” rivojlanish 
sohasida katta yutuqlarga erishdi. Xitoy 
hukumati “yashil” rivojlanishni mill iy 
siyosat darajasiga ko‘tardi va bu borada 
aniq maqsad hamda vazifalarni belgilab 
oldi. “Osmonosti mamlakati” “yashil” 
texnologiyalar, qayta tiklanuvchi energiya 
manbalari va atrof-muhitni muhofaza 
qilish sohasiga katta miqdorda investitsiya 
k i r i tmoqda. “Yashi l ”  texnologiyalar 
sohasida ilmiy tadqiqotlar va ishlanmalarni 
qo‘llab-quvvatlash orqali innovatsiyalarni 
rag‘bat lant i r i layotgani ham sohada 
muvaffaqiyatlarga erishish imkonini beryapti. 
Shu bilan birga, rasmiy Pekin atrof-muhitni 
muhofaza qilish sohasida qonunchilik 
bazasini takomillashtirdi va ekologik 
talablarni buzganlik uchun javobgarlikni 
kuchaytirdi. “Yashil” rivojlanish sohasida 
boshqa davlatlar va xalqaro tashkilotlar bilan 
faol hamkorlik qilinayotgani ham e’tiborga 
molik.

Demak,  dav la t im iz  rahbar in ing 
tashabbusi bilan cho‘llanishga qarshi 
kurashish, degradatsiyaga uchragan 
yerlarni qayta tiklash, qurg‘oqchil va 
cho‘l hududlarda bioekologik barqarorlikni 
oshirish sohasida muloqot va sheriklik 
uchun Ekologik alyansni tuzish taklifi 
O‘zbekistonning “yashil” rivojlanish yo‘lidagi 
muhim qadamlaridan biri, desak, sira 
mubolag‘a emas. Bunday alyans mintaqa 
davlatlarining ekologik muammolarni hal 
etishdagi sa’y-harakatlarini birlashtirishga, 
ilg‘or tajribalarni almashishga va qo‘shma 

Ko‘p yillik kuzatishlarga qaraganda, yoz chillasida 
nisbatan issiq va quruq ob-havo kuzatiladi. Ammo 
kunduzi harorat ko‘tarilib ketsa-da, kechasi nisbatan 
salqin tushadi, tong soviydi. Bu harorat ta’sirini yengib, 
tiniqib dam olishda qo‘l keladi, albatta. 

Hamyurtlarimiz yozning issiq taftini o‘tgan hafta 
oxirlaridan chuqurroq his eta boshladi. Chunki 22-iyundan 
e’tiboran saraton oyi boshlandi. U hijriy-shamsiy yil 
taqvimining to‘rtinchi oyi hisoblanib, 22-iyulgacha davom 
etadi. 

Jazirama zabtiga olgan ushbu oyda dehqonlarning 
eng mashaqqatli mehnat mavsumi boshlanadi. Nega 
deganda, bu payt qishloq xo‘jaligi ekinlari, ayniqsa, g‘o‘za 
parvarishida mas’uliyatli davr hisoblanadi. Xalq maqolida 
aytilganidek, “Saratongacha g‘o‘za qarichdan oshsa, 
kuzda xirmon toshadi”. Shu ma’noda, yurtimiz dehqonlari 
“Saratonni issiq deb yotma, qo‘lingdan naqdingni 
yo‘qotma” naqliga amal qilib, uning har daqiqasidan 
unumli foydalanish payidan bo‘ladi.

Agrotexnika tadbirlari sifatli bajarilsa, saraton issig‘i 
ekin uchun bamisoli malham bo‘ladi. Tanasiga singigan 
foydali harorat hosilni salmoqdor qiladi. Uzum, meva, 
qovun-tarvuz shira tortib, tarkibiga sharbat yig‘adi. 

Bog‘bonu sohibkorlar bu oyda sug‘orish ishlariga 
alohida mas’uliyat bilan yondashadi. Negaki, sug‘orish 
kechiksa, ekinga zarar. U o‘z vaqtida, sifatli o‘tkazilsa, 
hosilga hosil qo‘shiladi, meva bolga aylanadi. “Saratonda 
tok sug‘orsa sohibkor, uzumi oldida asal ham bekor” 
maqolida ana shunga ishora bor. 

Xalqimizning yana bir maqolida shunday deyiladi: 
“Yaxshi kelsa saraton, pisand emas qahraton”. 
Buning ma’nosi shuki, qish mavsumi uchun jamg‘arib 
qo‘yiladigan zarur oziq-ovqat mahsulotlariga ayni shu 
paytda mustahkam zamin hozirlanadi. 

Qishloq xo‘jaligi vazirligi yurtimizda kutilayotgan 
issiq ob-havo sharoitida qishloq xo‘jaligi ekinlarini 
parvarishlash hamda jaziramadan himoyalanish bo‘yicha 
muhim tavsiyalar berdi. Unda aytilishicha, daladagi 
ishlarni ertalab soat 10:00 gacha bajarish, soat 10:00 
dan 16:00 gacha bo‘lgan issiq vaqt oralig‘ida esa ishlarni 
to‘xtatish, dala sharoitida ishlayotganlar uchun oftobda 
qolgan plastik idishlardagi suvdan foydalanmaslik, tez 
buziladigan oziq-ovqat mahsulotlarini iste’mol qilmaslik 
tavsiya etiladi. Jazirama issiqning ekinlarga stressli 
ta’sirini yumshatish uchun esa agrotexnika tadbirlarni 
ilmiy asosda o‘tkazish zarurligi eslatib o‘tilgan. 

Hosil taqdiri hal bo‘ladigan ushbu oy dehqonu 
fermerlar uchun bir sinov. Uni ko‘ngildagidek o‘tishi 
esa dasturxonimiz yanada fayzli va turmushimiz obod 
bo‘lishiga xizmat qiladi.

Aytgancha, saraton tig‘i qanchalik o‘tkir bo‘lmasin, 
uning inson organizmiga foydali jihatlari ham bisyor 
ekan. Masalan, saraton oftobida chiniqqan odam 
qish sovug‘iga chidamli bo‘ladi. Yana bir e’tiborli jihati 
shundaki, ilgari singan suyaklar ham ayni shu oyda bitib, 
ba’zi kasalliklarning asorati chiqib ketarkan.

“Xalq so‘zi”.

Reklama

Savdolar 2025-yil 27-iyun kunidan 
boshlab har kuni soat 15.00 da 
mulklar sotilguncha o‘tkaziladi.

Savdoga quyidagi mulklar 
qo‘yilmoqda:

“O‘zsanoatqurilishbank” ATB bilan 
tuzilgan 2025-yil 18-iyundagi №18-
2025ER sonli shartnomaga asosan, 
“O‘zsanoatqurilishbank” ATB balansida 
bo‘lgan mulklar O‘zbekiston Respublikasi 
Prezidentining 2025-yil 15-apreldagi 
PQ-142 sonli qaroriga muvofiq sotuvga 
chiqarilmoqda. 

1. Buxoro viloyati Kogon tumani 
“Yangihayot” MFY Yangi hayot ko‘chasi, 
1-uyda joylashgan, umumiy yer maydoni 
13 000,00 kv. metr, shundan qurilish osti 
maydoni 4 065,70 kv. metr bo‘lgan “GIPS, 
LAK-BO‘YOQ ISHLAB CHIQARISH” 
SEXI (QURILISHI TUGALLANMAGAN), 

boshlang‘ich bahosi: 1 449 076 409 so‘m. 
2. Sirdaryo viloyati Oqoltin tumani 

“Mustaqillik” MFY Shijoat ko‘chasi, 130-
uyda joylashgan umumiy yer maydoni 
1  027,00 kv. metr, shundan qurilish osti 
maydoni 434,20 kv. metr, foydalanish 
maydoni 827,88 kv. metr bo‘lgan 16-sonli 
savdo do‘koni, boshlang‘ich bahosi: 1 248 
463 000 so‘m. 

3. Toshkent shahar Olmazor tumani 
“Ziyo” MFY Qoraqamish ko‘chasi, 5-“A” 
uyda joylashgan yer uchastkasidagi 
ulushning maydoni 99,00 kv. metr, 
foydalanish maydoni 882,70 bo‘lgan 
savdo va maishiy xizmat ko‘rsatish 
majmuasi, boshlang‘ich bahosi: 2 196 546 
152 so‘m.

 4. Buxoro viloyati Buxoro shahri 
O. Xo‘jayev nomidagi MFY Alpomish 
ko‘chasi, 5k3-uyda joylashgan yer 

uchastkasidagi ulushning maydoni 
93,00 kv. metr, foydalanish maydoni 
557,60 bo‘lgan “Diagnostika markazi”, 
boshlang‘ich bahosi: 1 055 326 382 so‘m. 

5. Buxoro viloyati Qorovulbozor tumani 
“Tinchlik” MFY Bobur ko‘chasi, 17-uyda 
joylashgan, umumiy yer maydoni 4 400,00 
kv. metr, shundan qurilish osti maydoni 
985,71 kv. metr, foydalanish maydoni 
1 291,26 kv. metr bo‘lgan ma’muriy bino 
va inshootlar, boshlang‘ich bahosi: 650 
603 103 so‘m. 

6. Namangan viloyati Uchqo‘rg‘on 
tumani “Kattachek” MFY Amir Temur 
ko‘chasi, 100-uyda joylashgan, umumiy 
yer maydoni 77 736,00 kv. metr, shundan 
qurilish osti maydoni 5 208,92 kv. metr, 
foydalanish maydoni 4 759,16 kv.m 
bo‘lgan chorvachilik fermasi, boshlang‘ich 
bahosi: 2 875 772 191 so‘m. 

7. Sirdaryo viloyati Guliston shahri 
“Yuksalish” MFY Toshkent shohko‘chasi, 
4-uy,  8 -xonadonda  joy lashgan , 
foydalanish maydoni 72,88 kv. metr 
bo‘lgan ko‘p qavatli uydagi xonadon, 
boshlang‘ich bahosi: 336 006 600 so‘m. 

8. Sirdaryo viloyati Guliston shahri 
“Yuksalish” MFY Toshkent shohko‘chasi, 
4-uy,  28-xonadonda joy lashgan, 
foydalanish maydoni 72,88 kv. metr 
bo‘lgan ko‘p qavatli uydagi xonadon, 
boshlang‘ich bahosi: 330 785 530 so‘m. 

9. Sirdaryo viloyati Guliston shahri 
“Yuksalish” MFY Toshkent shohko‘chasi, 
4-uy,  10-xonadonda joy lashgan, 
foydalanish maydoni 72,88 kv. metr 
bo‘lgan ko‘p qavatli uydagi xonadon, 
boshlang‘ich bahosi: 340 771 380 so‘m. 

10. Sirdaryo viloyati Guliston shahri 
“Yuksalish” MFY Toshkent shohko‘chasi, 

4-uy,  30-xonadonda joy lashgan, 
foydalanish maydoni 72,88 kv. metr 
bo‘lgan ko‘p qavatli uydagi xonadon, 
boshlang‘ich bahosi: 347 018 330 so‘m. 

11. Sirdaryo viloyati Guliston shahri 
“Yuksalish” MFY Toshkent shohko‘chasi, 
4-uy,  6 -xonadonda  joy lashgan , 
foydalanish maydoni 72,88 kv. metr 
bo‘lgan ko‘p qavatli uydagi xonadon, 
boshlang‘ich bahosi: 344 976 870 so‘m. 

12. Sirdaryo viloyati Guliston shahri 
“Yuksalish” MFY Toshkent shohko‘chasi, 
4-uy,  34-xonadonda joy lashgan, 
foydalanish maydoni 72,88 kv. metr 
bo‘lgan ko‘p qavatli uydagi xonadon, 
boshlang‘ich bahosi: 337 574 260 so‘m. 

13. Xorazm viloyati Tuproqqal’a tumani 
“Navbahor” MFY Navqiron ko‘chasi 39/3-
uyda joylashgan, umumiy yer maydoni 
305,00 kv. metr, shundan qurilish osti 

maydoni 172,36 kv. metr, foydalanish 
maydoni 313,20 kv. metr bo‘lgan noturar 
bino, boshlang‘ich bahosi: 357  198 570 
so‘m. 

14. Xorazm viloyati Bog‘ot tumani A. R. 
Beruniy nomidagi MFY Tabobat ko‘chasi, 
841-uyda joylashgan, umumiy yer 
maydoni 969,33 kv. metr, shundan qurilish 
osti maydoni 613,14 kv. metr, foydalanish 
maydoni 565,77 kv. metr bo‘lgan non 
kombinati va do‘kon binosining bir qismi, 
boshlang‘ich bahosi: 476 592 167 so‘m.

Savdoga qo‘yilgan mulk bilan bevosita 
joyiga chiqib tanishish mumkin.

Savdoda isht i rok et ish uchun 
talabgorlar e-rieltor.uz dasturi orqali ariza 
berishlari mumkin. Sall markaz: +99855-
517-22-20. 

Rasmiy saytimiz:
www.e-rieltor.uz

To‘g‘ridan-to‘g‘ri muzokaralar o‘tkazish yo‘li bilan tashkillashtiriladigan ko‘chmas mulklar va
ularga bo‘lgan huquqlar bo‘yicha o‘tkaziladigan savdoga taklif etadi!

“Elektron Realtor” MCHJ

Bugundan yurtimizda yilning eng issiq kunlari 
boshlandi. Ya’ni yoz chillasi kirdi. U saratonning 
uchinchi kuni, 25-iyundan doxil bo‘lib, 
5-avgustgacha davom etadi. Bu paytda quyosh 
shimoliy yarim sharning eng yuqori nuqtasiga 
ko‘tarilib, zaminni beayov qizdiradi. 

Mavsum

loyihalarni amalga oshirishga xizmat qiladi.
Aslida ham, busiz mintaqamizdagi iqlim 

o‘zgarishi va suv yetishmovchiligi bilan 
bog‘liq muammolarni yechish mumkin 
emas. Zero, Markaziy Osiyoda harorat 
yildan-yilga ko‘tarilib boryapti. E’tibor bering, 
yana bir xalqaro tashkilot hisobotida iqlim 
o‘zgarishi Markaziy Osiyo mamlakatlari 
hayotini qiyinlashtirishidan ogohlantirdi, 
tahdidga qarshi barcha amalni samarali 
muvofiqlashtirgan holda kurashish zarurligini 
ta’kidladi. 

Jahon meteorologiya tashkiloti “2025 
– 2029-yillar uchun iqlim istiqboli” uzoq 
muddatli prognozini e’lon qildi. Ushbu 
hisobotga ko‘ra, Markaziy Osiyoda 
dunyoning boshqa joylariga solishtirganda 
ham havo harorat i  kuchl i roq is ib 
borayotir. Mintaqa mamlakatlari zudlik 
bilan qurg‘oqchilik, muzliklarning shiddat 
bilan erishi va beqaror yog‘ingarchiliklar 
sharoitiga moslashishlari lozim, aks holda 
suv ta’minoti, qishloq xo‘jaligi va energetika 
bilan bog‘liq tahdidlar yanada kuchayadi. 

Jahon meteorologiya tashkilotiga ko‘ra, 
2025 – 2029-yillar davomida har bir yil 
1991 – 2020-yillar normasidan issiqroq 
bo‘lishi mumkin. Global harorat ba’zi 
yillarda sanoatgacha bo‘lgan davrdagiga 
nisbatan solishtirganda +1.5 darajadan 
ko‘tarilib ketish ehtimoli bor. Haroratning 
oshishi Qirg‘iziston va Tojikistondagi ko‘p 
asrlik muzliklarning yanada tez erishiga 
olib keladi. Mintaqaning ikki yirik daryosi – 
Sirdaryo va Amudaryo asosiy suvlarini ana 
shu muzliklardan oladi, ularning tez erishi 
esa suv manbalariga xavf soladi.

Tojikiston mintaqadagi eng yir ik 
muzlik – Fedchenko muzligining 40 
foizidan va Qirg‘iziston o‘zining asriy 
muzliklarining 30 foizidan ayri lgan. 
Ayni holat Qirg‘iziston va Tojikiston kabi 
iqtisodiyoti gidroelektrostansiyalarga bog‘liq 
mamlakatlar uchun katta muammo. Odatda 
may – sentyabr oylarida mintaqaning aksar 
hududida yog‘ingarchilik kuzatilmaydi, 
bundan buyog‘iga esa Jahon meteorologiya 
tashkiloti yoz oylaridagi vaziyatning 
normadan yuqori bo‘lish ehtimoli 82 foizni 
tashkil etishi mumkinligidan ogohlantiryapti. 
Bu yozda yog‘ingarchilik, keyin esa 
qurg‘oqchilik ro‘y beradi, deganidir.

O‘tgan yil tarixdagi eng issiq yil sifatida 
qayd etildi – harorat +1.55° darajaga 
ko‘tarilgan. BMT ma’lumotlariga ko‘ra, 
suv taqchilligi Markaziy Osiyo iqtisodiy 
rivojlanishiga to‘siq bo‘lyapti. 

Shuningdek, shu yil mart oyida Markaziy 
Osiyoni kutilmagan issiqlik to‘lqini qopladi. 
Iqlim o‘zgarishi va ekstremal ob-havo 
hodisalarini o‘rganadigan olimlar ittifoqi 
“World Weather Attribution”  tadqiqotiga 
ko‘ra, mart oyi davomida havo harorati 
sanoat davrigacha bo‘lgan o‘rtacha 
ko‘rsatkichdan 10 daraja yuqori bo‘lgan. 
Guruhning ta’kidlashicha, iqlim o‘zgarishi 
issiqlik to‘lqinini taxminan 4 darajaga 

Markaziy Osiyo – betakror tabiati, boy madaniyati va tarixi bilan 
alohida ajralib turuvchi mintaqa. Ammo so‘nggi yillarda bu go‘zal va 
dunyoda tengi yo‘q hudud iqlim o‘zgarishlarining jiddiy ta’sirini his 
qilmoqda. Havo haroratining ko‘tarilishi, suv tanqisligi, cho‘llanish va tabiiy 
ofatlarning ko‘payishi mintaqa kelajagiga jiddiy tahdid solmoqda.

Dolzarb mavzu

Bulardan kelib chiqadigan xulosa shuki, biz tabiatga befarq bo‘lolmaymiz. 
Bunga haqqimiz yo‘q. Biz Prezidentimizning tashabbusini qo‘llab-quvvatlab, u 
kishining rahbarligida jipslashishimiz lozim. Sanoat korxonalarida, uy-joy kommunal 
xo‘jaligida va transport sohasida energiya tejovchi texnologiyalarni joriy etish, suv 
resurslaridan oqilona foydalanish, sug‘orish tizimlarini modernizatsiya qilish, suv 
tejovchi texnologiyalarni qo‘llash va suv xo‘jaligini boshqarishning innovatsion hamda 
yerdan foydalanishning barqaror usullarini joriy etish, cho‘llanishga qarshi kurashish, 
daraxt ekish, yerlarni tiklash, o‘rmonlarni ko‘paytirish, bundan tashqari, ekologik toza 
transportga o‘tish, jamoat transportini rivojlantirish kerak, deb hisoblaymiz.

Xitoyning ilg‘or tajribasini keng joriy etish, 2030-yilgacha mo‘ljallangan “Yashil” 
rivojlanish dasturini qabul qilish va uni amalga oshirishga imkon qadar tezroq 
kirishish, shuningdek, mintaqaviy Ekologik alyansni shakllantirish O‘zbekistonning 
barqaror rivojlanishini ta’minlashda muhim ahamiyatga ega. Bu yo‘ldagi sa’y-
harakatlar mamlakatimizning iqtisodiy o‘sishini ta’minlash, aholining turmush 
darajasini oshirish va atrof-muhitni muhofaza etishga xizmat qiladi.

Shavkat HAMROYEV,
O‘zbekiston Respublikasi suv xo‘jaligi vaziri.

Davlatimiz rahbarining tashabbusi bilan cho`llanishga 
qarshi kurashish, degradatsiyaga uchragan yerlarni qayta 
tiklash, qurg`oqchil va cho`l hududlarda bioekologik 
barqarorlikni oshirish sohasida muloqot va sheriklik 
uchun Ekologik alyansni tuzish taklifi O`zbekistonning 
“yashil” rivojlanish yo`lidagi muhim qadamlaridan biri, 
desak, sira mubolag`a emas. Bunday alyans mintaqa 
davlatlarining ekologik muammolarni hal etishdagi 
sa’y-harakatlarini birlashtirishga, ilg`or tajribalarni 
almashishga va qo`shma loyihalarni amalga oshirishga 
xizmat qiladi.

“

“

unga panja ortidan Qarashga HaQQimiz yO‘Q
IQLIM VA SUV MUAMMOSI Yoz chillasi


